
ᐱᓪᓗᒍ:   ᓄᑕᖅᑲᑦ ᐱᓂᕐᓗᑦᑕᐅᔪᑦ ᓄᓇᕗᒻᒥ− 

ᖁᓄᔪᓐᓂᐊᖅᓯᒪᓂᕐᒧᑦ ᐊᑦᑎᖅᑕᐅᓯᒪᔪᑦ 
ᐱᕋᔭᒃᓯᒪᔪᓂᑦ 
 
 
1. ᖃᑦᑎᐅᒻᒪᖔᑕ ᐃᓄᐃᑦ ᑖᒃᑯᓂᖓ ᐊᑎᖃᖃᑕᐅᔪᑦ ᖁᓄᔪᓐᓂᐊᖅᓯᒪᓂᕐᒧᑦ ᐊᑦᑎᖅᑕᐅᓯᒪᔪᓂᑦ 
ᐱᕋᔭᒃᓯᒪᓂᕐᒧᑦ ᓄᓇᕗᒻᒥ?  
 
619 ᐱᕋᔭᒃᓯᒪᔪᑦ ᑲᓇᑕᓕᒫᒥᑦ ᖁᓄᔪᓐᓂᐊᖅᓯᒪᓂᕐᒧᑦ ᐊᑦᑎᖅᑕᐅᓯᒪᔪᑦ ᐱᕋᔭᒃᓯᒪᔪᓂᑦ 
ᓄᓇᕗᒻᒦᖔᖅᓯᒪᔪᑦ ᑖᒃᑯᓇᓂ ᐊᑎᖃᖃᑕᐅᔪᑦ.  
 
2. ᖃᑦᑎᐅᕙᑦ ᐃᓄᐃᑦ ᐊᑎᖃᖃᑕᐅᔪᑦ ᖁᓄᔪᓐᓂᐊᖅᓯᒪᓂᕐᒧᑦ ᐊᑦᑎᖅᑕᐅᓯᒪᔪᓂᑦ ᐱᕋᔭᒃᓯᒪᔪᓂᑦ 
ᓄᓇᕗᒻᒥᑦ, ᐊᒻᒪ ᖃᑦᑎᐅᕙᑦ ᐃᖅᑲᖅᑐᐃᕕᒃᑯᑎᒍᑦ ᐸᓯᔭᐅᔾᔪᑎᖏᑦ ᓱᓕᓂᕋᖅᑕᐅᔪᑦ 
ᓄᑕᕋᓐᓂᐊᖅᓯᒪᔪᑦ ᐱᕋᔭᕐᓂᒃᑯᑦ? 
 
307 ᐃᓄᐃᑦ ᓄᓇᕗᒻᒦᖔᖅᓯᒪᔪᑦ ᐊᑎᖃᖃᑕᐅᔪᑦ ᓄᑕᕋᓐᓂᐊᖅᓯᒪᔪᑦ ᐱᕋᓐᓂᒃᑯᑦ ᑖᒃᑯᓇᓂ 
ᑲᓇᑕᓕᒫᒥᑦ ᖁᓄᔪᓐᓂᐊᖅᓯᒪᓂᕐᒧᑦ ᐊᑦᑎᖅᑕᐅᓯᒪᔪᑦ ᐱᕋᔭᒃᓯᒪᔪᓂᑦ ᐊᑎᖃᐅᑎᖓᓐᓂᑦ.   
 



 
 

3. ᖃᓄᖅ ᐱᓕᕆᔾᔪᓯᖃᖅᐸᑦ ᑐᑭᑖᕈᑎᐅᖃᑦᑕᖅᑐᑦ ᑖᒃᑯᐊ ᐃᓱᒫᓗᓐᓇᓪᓚᕆᑦᑐᒦᑦᑐᑦ 
ᐱᕋᔭᒃᑲᓐᓂᑐᐃᓐᓇᕆᐊᖃᕐᓂᖏᓐᓄᑦ ᓄᑕᕋᕐᓂᑦ ᖁᓄᔪᓐᓂᐊᖅᓯᒪᔪᑦ ᐱᕋᔭᓐᓂᑯᐃᑦ? 
 
2016ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᑲᔪᓯᑎᑦᑎᓚᐅᖅᑐᑦ ᐱᖁᔭᔅᓴ C-26ᒥᑦ "ᐱᕋᔭᔅᓯᒪᔪᑦ 
ᓱᒋᐊᖅᑕᐅᔾᔪᑎᖏᑦ ᓲᖑᓂᖅᓴᐅᓗᑎᑦ ᓄᑕᕋᕐᓂᑦ ᐱᕋᔭᔅᓯᒪᔪᓄᑦ ᐱᖁᔭ" ᑖᓐᓇ 
ᑐᓴᐅᒪᔾᔪᑕᐅᔪᓐᓇᕆᓪᓗᓂ ᑲᓇᒧᑦ ᐃᓯᖅᑐᑦ ᐊᓂᔪᓪᓗ ᖃᐅᔨᓴᖅᑎᖏᓐᓄᑦ ᑐᑭᓯᒋᐊᕈᑕᐅᑉᐸᑦ 
ᐃᓄᒃ ᖃᐅᔨᒋᐊᕈᑕᐅᓗᓂ ᐊᑦᑎᖅᑕᐅᓯᒪᒻᒪᖔᖅ ᐃᓱᒫᓗᓐᓇᓪᓚᕆᑦᑐᑦ 
ᐱᕋᔭᒃᑲᓐᑐᐃᓐᓇᕆᐊᖃᕐᓂᖏᓐᓄᑦ ᓄᑕᕋᕐᓂᑦ. ᐸᓖᓯᒃᑯᑎᒍᑦ ᐊᑎᖁᑏᑦ ᑲᓇᑕᓕᒫᒥᑦ 
ᐃᓱᒫᓗᓐᓇᓪᓚᕆᑐᑦ ᐱᕋᔭᒃᑲᓐᓂᑐᐃᓐᓇᕆᐊᖃᕐᓂᖏᓐᓄᑦ ᖁᓄᔪᓐᓂᐊᖃᑦᑕᖅᓯᒪᔪᓂᑦ 
ᐱᓕᕆᐊᔅᓴᖓ ᐃᓂᖃᖅᑎᑕᐅᔪᑦ ᐃᓕᖅᑯᓯᓂᑦ ᖃᐅᔨᓴᖅᑏᑦ ᐊᕕᑦᑐᖅᓯᒪᓂᖏᑦ ᐋᑐᕚᒦᑦᑐᑦ 
ᐱᒋᐊᖅᑎᑦᑎᓯᒪᔪᑦ ᖃᐅᔨᓴᖃᑦᑕᕐᓂᕐᒥᑦ ᑖᒃᑯᐊ ᐃᓱᒫᓗᓐᓇᖅᑐᑦ ᖃᐅᔨᓴᖅᑕᐅᓗᑎᑦ 
ᖃᐅᔨᔾᔪᑕᐅᔪᓐᓇᖁᓪᓗᒍ ᑖᒃᑯᐊ ᓄᑕᕋᓂᑦ ᖁᓄᔪᓐᓂᐊᖅᓯᒪᓂᕐᒧᑦ ᐃᖅᑲᖅᑐᐃᕕᒃᑯᑦ 
ᐸᓯᔭᐅᔾᔪᑎᖏᑦ ᓱᓕᓂᕋᖅᑕᐅᓯᒪᔪᑦ ᐃᓱᒫᓗᓐᓇᖅᑐᒦᓐᓂᖅᓴᐅᒻᒪᖔᑕ 
ᖁᓄᔪᕐᓂᐊᒃᑲᓐᓂᕋᔭᕐᓂᖏᓐᓄᑦ ᓄᑕᕋᕐᓂᑦ.  ᑖᓐᓇ ᐱᓕᕆᔾᔪᓯᐅᔪᖅ ᖃᐅᔨᓴᕈᑎᐅᔪᑦ 
ᐊᑐᖅᑕᐅᕙᓪᓕᐊᓂᐊᖅᑐᑦ ᑐᓴᖅᑕᐅᑎᑕᐅᔭᕆᐊᖃᙱᑦᑐᑦ ᖃᓅᒻᒪᖔᖅ ᐱᓕᕆᐊᖑᓂᖏᑦ.   
 
ᑖᓐᓇ ᖃᖓᑐᐃᓐᓇᒃᑯᑦ ᓄᑕᕋᕐᒥᑦ ᖁᓄᔪᓐᓂᐊᖅᓯᒪᔪᖅ ᐱᕋᔭᔅᓯᒪᔪᖅ ᑕᐃᔭᐅᑉᐸᑦ 
ᐃᓱᒫᓪᓗᓐᓇᓪᓚᕆᑦᑐᖅ ᐱᕋᔭᒃᑲᓐᓂᑐᐃᓐᓇᕆᐊᖃᓂᖓᓄᑦ, ᑲᓇᑕᓕᒫᒥᑦ ᖁᓄᔪᓐᓂᐊᖅᓯᒪᓂᕐᒧᑦ 
ᐱᕋᔭᔅᓯᒪᔪᓄᑦ ᐊᑦᑎᖅᓱᐃᓂᕐᒧᑦ ᐱᓕᕆᐊᔅᓴᖓ ᐋᑐᕚᒦᑦᑐᖅ ᑐᓴᐅᒪᑎᑦᑎᖃᑦᑕᖅᑐᑦ ᐸᓖᓯᒃᑯᓐᓂᑦ 
ᓄᓇᕗᒻᒦᑦᑐᓂᑦ. 
 
ᐊᓯᐊᒍᑦ ᐃᒻᒥᒃᑰᖓᒻᒥᔪᖅ ᖃᐅᔨᓴᕐᓂᕐᒥᑦ ᑖᓐᓇ ᑕᐃᔭᐅᓪᓚᑦᑖᕈᓐᓇᕐᒪᖔᖅ ᐱᕋᔭᔅᓯᒪᓂᑰᔪᖅ 
ᐊᑦᑕᕐᓇᓪᓚᕆᑦᑑᓂᖓᓂᒃ. ᑖᓐᓇ ᐱᓕᕆᔾᔪᓯᖅ ᖃᐅᔨᓴᕐᓂᐊᔪᖅ ᐃᓚᓕᐅᔾᔭᐅᓯᒪᔪᖅ ᐅᐃᒍᐊᕈᓯᖅ 
Aᒥᑦ ᑐᑭᓯᓯᒪᒃᑲᓐᓂᕈᑎᔅᓴᓂᑦ. 
 
4. ᖃᑦᑎᐅᕙᑦ ᐃᓄᐃᑦ ᐊᑎᖃᖃᑕᐅᔪᑦ ᖁᓄᔪᓐᓂᐊᖅᓯᒪᓂᕐᒧᑦ ᐊᑦᑎᖅᑕᐅᔪᓂᑦ ᐱᕋᔭᒃᓯᒪᔪᓂᑦ 
ᓄᓇᕗᒻᒥᑦ ᐃᖅᑲᖅᑐᐃᕕᒃᑯᑎᒍᑦ ᓱᓕᓂᕋᖅᑕᐅᔪᑦ ᐸᓯᔨᐅᔾᔪᑎᒋᓯᒪᔭᖏᑦ ᓄᑕᕐᓂᑦ 
ᖁᓄᔪᓐᓂᐊᖅᓯᒪᓂᕐᒧᑦ ᐱᕋᔭᔅᓯᒪᔪᓂᑦ, ᐊᒻᒪ ᐃᓱᒫᓗᓐᓇᓪᓚᕆᑦᑐᒥᑦ 
ᐱᕋᔭᒃᑲᓐᓂᑐᐃᓐᓇᕆᐊᖃᓂᖏᓐᓄᑦ ᓄᑕᕋᕐᓂᑦ ᖁᓄᔪᓐᓂᐊᖅᓯᒪᓂᒧᑦ? 
 
ᑎᓴᒪᑦ ᐊᑎᖃᖃᑕᐅᔪᑦ ᖁᓄᔪᕐᓂᐊᖅᓯᒪᓂᕐᒧᑦ ᐱᕋᔭᔅᓯᒪᔪᑦ ᐊᒻᒪ ᐃᖅᑲᖅᑐᐃᕕᒃᑯᒍᑦ 
ᓱᓕᓂᕋᖅᑕᐅᓯᒪᓪᓗᑎᑦ ᐸᓯᔭᐅᔾᔪᑎᖏᑦ ᓄᑕᕋᕐᓂᑦ ᖁᓄᔪᕐᓂᐊᖅᓯᒪᓂᕐᒧᑦ ᐱᕋᔭᔅᓯᒪᔪᑦ ᓄᓇᕗᒻᒥᑦ.   
 

5. ᑖᒃᑯᓇᖓᑦ ᐃᓄᓐᓂᑦ ᐊᑎᖃᖃᑕᐅᔪᑦᓂ ᖁᓄᔪᕐᓂᐊᖅᓯᒪᓂᕐᒧᑦ ᐱᕋᔭᒃᓯᒪᔪᓂᑦ ᓄᓇᕗᒻᒥᑦ, 
ᑖᒃᑯᓇᖓᑦ ᖃᑦᑎᑦ ᐃᖃᓗᓐᓂᑦ ᓄᓇᖃᖅᐸᑦ ᐃᑲᔪᖅᑕᐅᕕᒻᒦᑦᑐᑦ ᐊᒻᒪ ᐊᓂᓯᒪᔪᑦ 
ᐃᑲᔪᖅᑕᐅᕝᕕᓐᓂᑦ? 
 
ᓴᖅᑭᑕᐅᔪᔅᓴᐅᑎᑕᐅᙱᓐᓂᖓᓐᓄᑦ ᐅᖃᖅᓯᒪᓂᖓ 16(4) ᑖᒃᑯᓇᖓᑦ ᖁᓄᔪᕐᓂᐊᖅᓯᒪᔪᑦ ᒥᔅᓴᓄᑦ 
ᑐᑭᓯᒋᐊᕈᑏᑦ ᐊᑎᖃᖃᑕᐅᔪᓂᑦ ᐱᖁᔭᖅ ᐊᒻᒪ ᓴᖅᑭᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 



 
 

ᖁᓄᔪᓐᓂᐊᖅᓯᒪᔪᑦ ᐱᕋᔭᓐᓂᑯᑦ, ᐸᓖᓯᒃᑯᑦ ᓴᖅᑭᑎᑦᑎᔪᓐᓇᖏᑦᑐᑦ ᖃᑦᑎᓂᑦ ᓄᓇᓕᓐᓂᑦ 
ᖁᓄᔪᓐᓂᐊᕐᓂᒃᑯᑦ ᐱᕋᔭᒃᓯᒪᔪᓂᑦ ᓄᓇᓕᓐᓂᑦ.  
 
ᐅᓇ ᐱᒻᒪᕆᐅᒻᒪᑦ ᑐᑭᓯᔭᐅᑦᑎᐊᕆᐊᖃᕐᒥᔪᖅ ᓇᓗᓇᐃᖅᓯᒍᑦᑕ ᐱᕋᔭᔅᓯᒪᔪᑦ ᑭᓇᐅᓂᖓᓂᑦ 
ᑕᐃᓐᓚ ᐱᓂᕐᓗᕕᒋᓯᒪᔭᖓ ᑭᓇᐅᒻᒪᖔᖅ ᓇᓗᓇᐃᖃᐃᓯᐅᑎᒐᔭᕐᒥᒻᒪᑦ. ᐊᒥᓲᓂᖅᓴᑦ ᑕᒪᒃᑯᓂᖓ, 
ᐱᓂᕐᓗᑦᑕᐅᖃᑦᑕᖅᓯᒪᔪᑦ ᖁᓄᔪᕐᓂᐊᖅᑕᐅᓯᒪᔪᑦ ᑭᓇᐅᒻᒪᖔᑕ ᓇᓗᓇᐃᖅᑕᐅᖁᓇᒋᑦ 
ᐃᖅᑲᖅᑐᐃᕕᒃᑯᑎᒍᑦ ᐱᓯᒪᔪᒥᑦ.  
 
 
6. ᑖᒃᑯᓇᖓᑦ ᐃᓄᓐᓂᑦ ᒫᓐᓇ ᐊᑎᖃᖃᑕᐅᔪᑦᓂ ᖁᓄᔪᕐᓂᐊᖅᓯᒪᓂᕐᒧᑦ ᐱᕋᔭᒃᓯᒪᔪᓂᑦ 
ᓄᓇᕗᒻᒥᑦ ᐊᒻᒪ ᐸᓯᔭᔅᓴᐅᓂᖓ ᓱᓕᕋᖅᑕᐅᓯᒪᓗᓂ ᓄᑕᕋᕐᓂᑦ ᖁᓄᔪᕐᓂᐊᖅᓯᒪᓂᕐᒧᑦ, ᑖᒃᑯᓇᖓᑦ 
ᖃᑦᑎᑦ ᐃᖃᓗᓐᓂᑦ ᓄᓇᖃᖅᐸᑦ ᐃᑲᔪᖅᑕᐅᕕᒻᒦᑦᑐᑦ ᐊᒻᒪ ᐊᓂᓯᒪᔪᑦ ᐃᑲᔪᖅᑕᐅᕝᕕᓐᓂᑦ? 
 
ᓴᖅᑭᑕᐅᔪᔅᓴᐅᑎᑕᐅᙱᓐᓂᖓᓐᓄᑦ ᐅᖃᖅᓯᒪᓂᖓ 16(4) ᑖᒃᑯᓇᖓᑦ ᖁᓄᔪᕐᓂᐊᖅᓯᒪᔪᑦ ᒥᔅᓴᓄᑦ 
ᑐᑭᓯᒋᐊᕈᑏᑦ ᐊᑎᖃᖃᑕᐅᔪᓂᑦ ᐱᖁᔭᖅ ᐊᒻᒪ ᓴᖅᑭᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 
ᖁᓄᔪᓐᓂᐊᖅᓯᒪᔪᑦ ᐱᕋᔭᓐᓂᑯᑦ, ᐸᓖᓯᒃᑯᑦ ᓴᖅᑭᑎᑦᑎᔪᓐᓇᖏᑦᑐᑦ ᖃᑦᑎᓂᑦ ᓄᓇᓕᓐᓂᑦ 
ᖁᓄᔪᓐᓂᐊᕐᓂᒃᑯᑦ ᐱᕋᔭᒃᓯᒪᔪᓂᑦ ᓄᓇᓕᓐᓂᑦ.  
 
 
7. ᑖᒃᑯᓇᖓᑦ ᐃᓄᓐᓂᑦ ᒫᓐᓇ ᐊᑎᖃᖃᑕᐅᔪᑦᓂ ᖁᓄᔪᕐᓂᐊᖅᓯᒪᓂᕐᒧᑦ ᐱᕋᔭᒃᓯᒪᔪᓂᑦ 
ᓄᓇᕗᒻᒥᑦ ᐊᒻᒪ ᐸᓯᔭᔅᓴᐅᓂᖓ ᓱᓕᕋᖅᑕᐅᓯᒪᓗᓂ ᓄᑕᕋᕐᓂᑦ ᖁᓄᔪᕐᓂᐊᖅᓯᒪᓂᕐᒧᑦ ᐊᒻᒪ 
ᐃᓱᒫᓗᓐᓇᓪᓚᕆᑦᑐᖅ ᐱᔭᕋᒃᑲᓐᓂᑐᐃᓐᓇᕆᐊᖃᕐᓂᖓᓄᑦ ᓄᑕᕋᕐᓂᑦ ᖁᓄᔪᕐᓂᐊᖅᓯᒪᓂᕐᒧᑦ, 
ᑖᒃᑯᓇᖓᑦ ᖃᑦᑎᑦ ᐃᖃᓗᓐᓂᑦ ᓄᓇᖃᖅᐸᑦ ᐃᑲᔪᖅᑕᐅᕕᒻᒦᑦᑐᑦ ᐊᒻᒪ ᐊᓂᓯᒪᔪᑦ 
ᐃᑲᔪᖅᑕᐅᕝᕕᓐᓂᑦ? 
 
ᓴᖅᑭᑕᐅᔪᔅᓴᐅᑎᑕᐅᙱᓐᓂᖓᓐᓄᑦ ᐅᖃᖅᓯᒪᓂᖓ 16(4) ᑖᒃᑯᓇᖓᑦ ᖁᓄᔪᕐᓂᐊᖅᓯᒪᔪᑦ ᒥᔅᓴᓄᑦ 
ᑐᑭᓯᒋᐊᕈᑏᑦ ᐊᑎᖃᖃᑕᐅᔪᓂᑦ ᐱᖁᔭᖅ ᐊᒻᒪ ᓴᖅᑭᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 
ᖁᓄᔪᓐᓂᐊᖅᓯᒪᔪᑦ ᐱᕋᔭᓐᓂᑯᑦ, ᐸᓖᓯᒃᑯᑦ ᓴᖅᑭᑎᑦᑎᔪᓐᓇᖏᑦᑐᑦ ᖃᑦᑎᓂᑦ ᓄᓇᓕᓐᓂᑦ 
ᖁᓄᔪᓐᓂᐊᕐᓂᒃᑯᑦ ᐱᕋᔭᒃᓯᒪᔪᓂᑦ ᓄᓇᓕᓐᓂᑦ. 
 
8. ᖃᓄᐃᖓᔪᓂᑦ ᒪᓕᒋᐊᓕᓐᓂᑦ ᐋᖅᑭᔅᓯᒪᔪᖃᖅᐸ ᐃᖅᑲᖅᑐᐃᕕᒃᑯᑎᒍᑦ ᑐᓂᔭᐅᔪᓂᑦ ᑖᒃᑯᓄᖓ 
ᐊᑦᑎᖅᑕᐅᖃᑕᐅᓯᒪᔪᓄᑦ ᖁᓄᔪᕐᓂᐊᓂᕐᒧᑦ ᐱᕋᔭᒃᓯᒪᔪᓄᑦ? 
 
ᐃᖅᑲᑐᐃᕕᒃᑯᑎᒍᑦ ᐸᓯᔭᐅᔪᒥᑦ ᓱᒋᐊᖅᑕᐅᑎᑦᑎᑎᓪᓗᒋᑦ ᐃᓄᒻᒥᑦ ᑖᓐᓇ ᖁᓄᔪᕐᓂᐊᖅᓯᒪᓂᕐᒧᑦ 
ᐱᕋᔭᔅᓯᒪᔪᑦ (ᑕᑯᓗᒍ ᐃᓚᖓ 490.011(1) ᑖᒃᑯᓇᖓᑦ ᑲᓇᑕᐅᑉ ᐱᕋᔭᒃᑐᓄᑦ ᒪᓕᒐᖓ), 
ᐃᖅᑲᖅᑐᐃᕕᒃᑯᑦ ᐱᖁᔨᔾᔪᑎᒥᑦ ᓴᖅᑭᑎᑦᑎᖃᑦᑕᖅᑐᑦ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᓂᒃ 52 
ᑖᓐᓇ ᐃᓄᒃ ᒪᓕᒋᐊᖃᓕᖅᑎᓪᓗᒍ ᖁᓄᔪᕐᓂᐊᖅᓯᒪᔪᑦ ᒥᔅᓴᓄᑦ ᑐᑭᓯᒋᐊᕈᑏᑦ ᐊᑎᖃᖃᑕᐅᔪᓂᑦ 
ᐱᖁᔭᖅ ᐊᑐᖅᑕᐅᖏᓐᓇᕿᓂᐊᕐᓗᓂᓗ ᑖᓐᓇ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓯᒪᓂᖓ.  
 



 
 

ᖁᓄᔪᕐᓂᐊᖅᓯᒪᔪᑦ ᒥᔅᓵᓄᑦ ᑐᑭᓯᒋᐊᕈᑎᑦ ᐊᑎᖃᖃᑕᐅᔪᑦ ᐱᖁᔭᖅ ᐊᑐᖅᑎᑦᑎᕗᖅ 
ᐊᑐᖅᑕᐅᔭᕆᐊᖃᓪᓚᕆᒃᐸᒃᑐᓄᑦ ᓇᓗᓇᐃᔭᖅᑕᐅᓯᒪᔪᒧᑦ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᒧᑦ ᑖᒃᑯᐊᓗ 
ᐊᑐᖅᑕᐊᔭᕆᐊᖃᓪᓚᕆᒃᑐᑦ ᑎᑎᕋᖅᓯᒪᓪᓗᑎᒃ ᑎᑎᕋᖅᓯᒪᓂᖓᓐᓂ 4(1)−ᒥᑦ 6(1)−ᒧᑦ. 
 
ᑖᒃᑯᐊ ᐊᑐᖅᑕᐅᔭᕆᐊᖃᓪᓚᕆᒃᐸᒃᑐᑦ ᐅᑯᓂᖓ ᐃᓚᖃᖅᐳᑦ: 

• ᓇᖕᒥᓂᖅ ᐅᖃᐅᓯᕆᕙᒡᓗᓂ ᓄᓇᓕᖕᓂ ᓇᓗᓇᐃᔭᕐᓂᕐᒧᑦ ᐃᓂᒋᔭᐅᔪᒧᑦ (ᓄᓇᕗᒻᒥ 
ᐸᓖᓯᒃᑯᓐᓄᑦ) ᐊᓯᐊᓄᓪᓘᓐᓃᑦ ᓇᓗᓇᐃᔭᕐᓂᕐᒧᑦ ᐃᓂᒋᔭᐅᔪᒧᑦ ᐊᕕᒃᓯᒪᓂᕆᔭᐅᔪᒥ 
ᐅᑭᐅᖅᑕᖅᑐᒥᓘᓐᓃᑦ ᐊᕕᒃᓯᒪᓂᕆᔭᐅᔪᒥ ᐱᕋᔭᒃᓯᒪᔫᑉ ᐃᓂᓪᓗᐊᑕᕆᔭᖓᓄᑦ 11−ᐃᑦ 
ᑕᖅᑮᑦ ᐊᕐᕌᒎᓪᓗ ᐊᑕᐅᓯᐅᑉ ᐃᓗᐊᓂ  ᑭᖑᓪᓕᖅᐹᒥᑦ ᐊᕐᕌᒍᑕᒫᑦ ᓇᓗᓇᐃᔭᕐᓂᕐᒧᑦ 
ᐅᓪᓗᕆᓚᐅᖅᑕᖓᓂᑦ. 

• ᓇᖕᒥᓂᖅ ᐅᖃᖅᐸᒡᓗᓂ ᐊᓯᐊᒍᓪᓘᓐᓃᑦ ᑕᐃᒪᐃᖁᔭᐅᓂᕐᒥᓄᑦ ᐊᕕᒃᓯᒪᓂᕆᔭᐅᔪᒥ 
ᐅᑭᐅᖅᑕᖅᑐᒥᓘᓐᓃᑦ ᐊᕕᒃᓯᒪᓂᕐᒥ ᓇᓗᓇᐃᔭᕐᓂᕐᒧᑦ ᐃᓂᒋᔭᐅᔪᒧᑦ 7 ᐅᓪᓗᐃᑦ ᐃᓗᐊᓂ 
ᐊᓯᔾᔨᖅᑐᖄᓪᓚᓚᐅᖅᑎᓪᓗᒍ ᐱᕋᔭᒃᓯᒪᔫᑉ ᑐᕌᕈᑎᓪᓗᐊᑕᖓᓂ ᐊᓯᖏᓪᓘᓐᓃᑦ ᐊᐃᑉᐸᖏᑦ 
ᑐᕌᕈᑏᑦ (ᐃᖅᑲᓇᐃᔭᕐᓂᖅ, ᐃᓕᓐᓂᐊᕐᓂᖅ, ᐊᑭᓕᖅᓱᖅᑕᐅᙱᓪᓗᓂ ᐱᓕᕆᓂᖅ 
ᐊᓯᖏᓪᓗ) 7 ᐅᓪᓗᐃᑦ ᐃᓗᐊᓂ ᐱᐊᓪᓚᓚᐅᕐᓗᓂ ᓄᓇᐅᑉ ᐊᓯᐊᓄᐊᕈᑕᐅᔪᓐᓇᖅᑐᒥᒃ 
ᐊᖁᑦᑐᓐᓇᐅᑎᒥᒡᓘᓐᓃᑦ ᓚᐃᓴᒥᒃ. 

• ᐅᓂᒃᑳᖅᐸᒡᓗᓂ ᓇᖕᒥᓂᖅ ᑕᐃᑲᓃᓪᓗᓂ ᐊᓯᐊᒍᓪᓘᓐᓃᑦ 
ᑕᐃᒪᐃᑦᑕᕆᐊᖃᖅᑎᑕᐅᓂᕐᒥᓄᑦ ᐊᕕᒃᓯᒪᓂᕐᒥᑦ ᐅᑭᐅᖅᑕᖅᑐᒥᓘᓐᓃᑦ ᐊᕕᒃᓯᒪᓂᕐᒥᑦ 
ᓇᓗᓇᐃᔭᕐᓂᕐᒧᑦ ᐃᓂᒋᔭᐅᔪᒧᑦ 7 ᐅᓪᓗᐃᑦ ᐃᓗᐊᓂ ᐊᓯᔾᔨᖅᑐᖄᓪᓚᓚᐅᖅᑎᓪᓗᒍ 
ᐱᕋᔭᒃᓯᒪᔫᑉ ᐊᑎᓪᒪᑦᑖᖓᓂᒃ ᐊᑎᕈᓯᐊᓂᒡᓘᓐᓃᑦ (ᐊᑎᐊᓂᒃ ᑭᖑᓪᓕᕐᒥᒃ). 

 
9. ᖃᓄᕆᑦᑐᓂᒃ ᒪᓕᒋᐊᓕᖕᓂᒃ ᐃᖅᑲᖅᑐᐃᕕᖕᒥᓪᓘᓐᓃᑦ ᑎᓕᔭᐅᔾᔪᑏᑦ ᐊᑐᓕᖅᑎᑕᐅᕙᒃᐸᑦ 
ᓇᓗᓇᐃᔭᖅᑕᐅᓯᒪᔪᓄᑦ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᓄᑦ ᐸᓯᔭᒃᓴᙳᖅᑎᑕᐅᓯᒪᓪᓗᑎᒃ ᓄᑕᖅᑲᓂᒃ 
ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᓂᕐᒥᒃ?  
 
ᐃᖅᑲᖅᑐᐅᕕᓕᕆᔩᑦ ᐊᑐᓕᖅᑎᑦᑎᑐᐃᓐᓇᕆᐊᖃᖅᐳᑦ, ᑕᒪᓐᓇᓗ ᐃᓱᒪᖅᓲᑎᒋᓪᓗᓂᔾᔪᒃ, 
ᖃᓄᐃᓕᐅᕆᐊᖃᕐᓂᕐᓂᒃ ᑎᑎᕋᖅᓯᒪᓂᖓᑕ 161(1) ᐊᑖᒍᑦ ᐱᕋᔭᒃᓯᒪᓂᕐᒧᑦ ᒪᓕᒋᐊᖃᖅᐸᒃᑐᓂᒃ 
ᑖᓐᓇ ᐱᓂᕐᓗᒡᕕᐅᓯᒪᔪᖅ ᐃᓅᒃᐸᑦ ᐊᕐᕌᒍᖃᕐᓗᓂ 16 ᑐᖔᓂ. ᑕᒪᒃᑯᐊ ᖃᓄᐃᓕᐅᕆᐊᓖᑦ 
ᐃᓚᒋᔭᐅᙱᓚᑦ ᑲᓇᑕᓕᒫᒥ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᐃᑦ ᑎᑎᕋᖅᑕᐅᕙᓪᓕᐊᕙᖕᓂᖓᓄᑦ 
ᐱᓕᕆᐊᖑᕙᒃᑐᒥ.  
 
ᑕᒪᒃᑯᐊ ᐃᓚᖃᖅᐳᑦ ᐊᔪᖅᑎᑦᑎᓂᕐᒥᒃ ᐱᕋᔭᒃᓯᒪᔪᒥᒃ ᐃᒪᐃᓕᐅᕐᓂᕐᒥᒃ:  
 

• ᐃᓚᐅᓂᕐᒥᒃ ᑭᒃᑯᑐᐃᓐᓇᓄᑦ ᒥᕐᙳᐃᖅᓯᕐᕕᖕᓯᒥᒃ ᑭᒃᑯᑐᐃᓐᓇᓄᓪᓘᓐᓃᑦ 
ᐳᐃᔾᔪᕋᕆᐊᖅᑐᕐᕕᐅᔪᒥᒃ ᐃᓄᖕᓂᒃ ᐊᕐᕌᒍᓕᖕᓂᒃ 16 ᑐᖔᓂ ᑕᐃᑲᓃᑦᑐᖃᖅᖢᓂ 
ᓂᕆᐅᓇᖅᑐᒃᑯᓪᓘᓐᓃᑦ ᑕᐃᑲᓃᓐᓂᐊᕋᓱᒋᔭᐅᔪᖃᕐᓗᓂ, ᐸᐃᕆᕝᕕᖕᒥᓘᓐᓃᑦ, 
ᐃᓕᓐᓂᐊᕐᕕᐅᑉ ᖃᓂᒋᔭᖓᓂ, ᐱᙳᐊᕆᐊᖅᑐᕐᕕᖕᒥ ᓄᓇᓕᖕᓄᓪᓘᓐᓃᑦ ᑭᒃᑯᑐᐃᓐᓇᓄᑦ 
ᐅᐸᒃᑕᐅᕙᒃᑐᒥ; (ᐃ.1) 2 ᑭᓗᒦᑖᒃ ᐃᓗᐊᓂ, ᐊᓯᐊᒍᓪᓘᓐᓃᑦ ᐅᖓᓯᒃᓴᕐᓂᒃᑯᑦ 
ᓇᓗᓇᐃᔭᖅᓯᒪᔪᑎᑐᑦ ᑎᓕᔾᔪᑕᐅᓯᔪᒥ, ᓇᓕᐊᖕᓄᑐᐃᓐᓇᖅ ᐊᖏᕐᕋᕆᔭᐅᔪᒧᑦ 



 
 

ᐃᒡᓗᕐᔪᐊᕐᒧᑦ ᑕᐃᓐᓇ ᐱᓂᕐᓗᖕᕕᐅᓯᒪᔪᖅ ᓇᓗᓇᐃᖅᑕᐅᓯᒪᔪᖅ ᑎᓕᓯᔾᔪᑕᐅᔪᒥ 
ᐊᖏᕐᕋᖃᕋᔪᒃᐸᒃᖢᓂ ᐊᓯᐊᓄᓪᓘᓐᓃᑦ ᐃᓂᒧᑦ ᓇᓗᓇᐃᖅᑕᐅᓯᒪᔪᒧᑦ ᑎᓕᓯᔾᔪᑕᐅᔪᒥ; 

• ᕿᓂᖅᐸᒡᓗᓂ, ᐱᕙᒡᓗᓂ ᑲᔪᓯᑎᑦᑎᕙᒡᓗᓂᓘᓐᓃᑦ ᖃᓄᑐᐃᓐᓇᖅ ᐃᖅᑲᓇᐃᔭᕐᓂᕐᒧᑦ, 
ᑖᓐᓇ ᐃᖅᑲᓇᐃᔭᕐᕕᒋᔭᐅᔪᖅ ᐊᑭᓕᖅᓱᕐᕕᐅᕙᖕᒪᖔᑦ ᐊᑭᓕᖅᓱᕐᕕᐅᙱᑉᐸᖕᒪᖔᓪᓘᓐᓃᑦ, 
ᐊᑭᓕᖅᓱᖅᑕᐅᙱᓪᓗᓂᓘᓐᓃᑦ ᐱᓕᕆᔨᙳᖅᐸᓪᓕᐊᓪᓗᓂ ᐱᓕᕆᔨᐅᓗᓂᓘᓐᓃᑦ 
ᐊᑭᓕᖅᓱᖅᑕᐅᙱᓪᓗᓂ ᐱᓕᕆᓂᕆᔭᐅᔪᒥ, ᐃᒪᐃᑎᑦᑎᔪᒥ ᐃᓂᒥ ᐃᓂᖃᕐᓗᓂ 
ᐅᒃᐱᕆᔭᐅᔪᓐᓇᑦᑎᐊᕐᓗᓂ ᐱᔪᓐᓴᐅᑎᖃᕈᓐᓇᕐᓗᓂᓗ ᐃᓄᖕᓄᒃ ᐊᕐᕌᒍᓕᖕᓄᑦ 16 ᑐᖔᓂ;  

• ᐊᐳᖅᓯᖃᑦᑕᐅᑎᔪᓐᓇᙱᑎᑦᑎᓪᓗᓂ − ᐃᓚᒋᔭᐅᓪᓗᓂ ᑐᓴᐅᒪᖃᑦᑕᐅᑎᓂᕐᒥᒃ 
ᖃᓄᑐᐃᓐᓇᖅ ᐊᑐᖅᑕᐅᔪᓐᓇᖅᑐᑎᒍᑦ − ᐃᓄᖕᒧᑦ ᐊᕐᕌᒍᓕᖕᒧᑦ 16 ᑐᖔᓂ, ᑭᓯᐊᒥ 
ᑖᓐᓇ ᐱᕋᔭᒃᓯᒪᔪᖅ ᑕᐃᒪᐃᓐᓂᖅᐸᑦ ᑲᒪᒋᔭᐅᓗᓂ ᐃᓄᖕᒥᑦ ᐃᖅᑲᖅᑐᐃᕕᓕᕆᔨᓄᑦ 
ᓈᒻᒪᒐᓱᒋᔭᐅᓪᓗᓂ; ᐅᕝᕙᓘᓐᓃᑦ 

• ᐊᑐᖅᑎᑦᑎᔪᓐᓇᙱᓚᖅ ᐃᑭᐊᖅᑭᕕᖕᒥᒃ ᐊᓯᐊᓂᒡᓘᓐᓃᑦ ᐃᑭᐊᖅᑭᕕᒃᑰᕆᐊᓕᖕᒥᒃ, ᑭᓯᐊᓂ 
ᑖᓐᓇ ᐱᕋᔭᒃᓯᒪᔪᖅ ᑕᐃᒪᐃᓕᐅᖅᐸᑦ ᒪᓕᒡᓗᓂ ᐊᑐᖅᑕᐅᔭᕆᐊᖃᖅᑎᑕᐅᔪᓂᒃ 
ᐋᖅᑭᒃᑕᐅᓯᒪᔪᓂᒃ ᐃᖅᑲᖅᑐᐃᕕᓕᕆᔨᒃᑯᓐᓂᑦ. 

 
ᐱᒻᒪᕆᐅᕗᖅ ᐅᔾᔨᕆᔭᖃᕐᓗᓂ, ᑕᒪᕐᒥᑦᑎᐊᖅ ᖁᓛᓃᑦᑐᑦ ᐊᑐᕆᐊᓖᑦ ᐊᑐᖅᑕᐅᓯᒪᒐᓗᐊᖅᑎᓪᓗᒋᑦ 
ᖃᖓᑭᐊᖅ ᓇᓂᑭᖓᖅ ᑲᓇᑕᒥ, ᐃᒪᓐᓇᐅᑐᐃᓐᓇᕆᐊᓕᒃ, ᖃᔅᓯᑲᓪᓚᐅᓂᖏᑦ ᑖᒃᑯᐊ 
ᖃᓄᐃᓕᖓᓂᕆᔭᐅᔪᑦ ᐃᖅᑲᖅᑐᐃᕕᒃᑰᖅᑎᑕᐅᓕᑐᐃᓐᓇᕆᐊᖃᖅᐳᑦ ᐊᔪᕐᓇᖅᑎᑦᑎᓗᐊᕐᓂᖏᓐᓄᑦ 
ᑐᑭᖃᑦᑎᐊᖅᑐᒃᑯᓪᓗ ᒥᑭᒡᓕᒋᐊᖅᑎᑦᑎᙱᖦᖢᑎᒃ ᖁᐊᖅᓵᕐᓇᖅᑐᒥᒃ. 
 
10. ᖃᓄᕆᑦᑐᓂᒃ ᒪᓕᒋᐊᓕᖕᓂᒃ ᐃᖅᑲᖅᑐᐃᕕᖕᒥᓪᓘᓐᓃᑦ ᑎᓕᔭᐅᔾᔪᑏᑦ ᐊᑐᓕᖅᑎᑕᐅᕙᒃᐸᑦ 
ᓇᓗᓇᐃᔭᖅᑕᐅᓯᒪᔪᓄᑦ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᓄᑦ ᐸᓯᔭᒃᓴᙳᖅᑎᑕᐅᓯᒪᓪᓗᑎᒃ ᓄᑕᖅᑲᓂᒃ 
ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᓂᕐᒥᒃ?  
 
ᐊᕗᖓᑲᓪᓚᒃ ᑲᒪᒋᔭᖃᕐᓂᕐᒧᑦ ᑎᓕᓯᔾᔪᑕᐅᔪᒥᒃ ᑎᓕᓯᔾᔪᑎᖃᖅᑐᖃᑐᐃᓐᓇᕆᐊᖃᖅᐳᖅ 
ᑕᐃᒪᐃᔾᔪᑎᖃᕈᓐᓴᕐᓗᓂ ᖃᓄᐃᓕᖓᓂᕐᓂᒃ ᑕᐃᒪᐃᖁᔭᐅᓯᒪᔪᓂᒃ  s−ᒧᑦ. 161.1 ᐱᕋᔭᒃᑐᓄᑦ 
ᒪᓕᒐᕐᓂ ᐃᒪᓐᓇᐃᓕᓯᒪᕗᖅ: 
 

• ᑎᒍᔭᐅᓯᒪᔪᓐᓃᕈᓂ, ᑖᓐᓇ ᐱᕋᔭᒃᓯᒪᔪᖅ ᐊᐅᓪᓚᓯᑲᐅᑎᒋᔭᕆᐊᖃᖅᐳᖅ ᓄᓇᒋᔭᒥᓄᑦ, 
ᑕᒪᓐᓇ ᑕᐃᒪᓐᓇ ᐋᖅᑭᒃᑕᐅᓯᒪᑎᓪᓗᒍ ᑎᒍᔭᐅᓯᒪᔪᓐᓃᕐᓂᕐᒧᑦ ᓇᓗᓇᐃᒃᑯᑕᕐᒥ 
ᐱᔾᔪᑎᓕᖕᒥᒃ ᐱᕋᔭᒃᓯᒪᔪᒥᒃ, ᐅᖃᕐᕕᖃᖅᐸᒡᓗᓂᓗ ᓇᐅᑦᑎᖅᓱᖅᑕᐅᓂᕐᒧᑦ ᑲᒪᔨᒋᔭᒥᓄᑦ 
ᐅᖃᑲᐅᑎᒋᕙᒡᓗᓂ ᖃᖓᙳᕌᖓᓪᓗ ᑕᐃᒪᖁᔭᐅᓯᒪᓂᕐᒥᓄᑦ ᑲᒪᔨᒋᔭᒥᓂᑦ; 

• ᑖᓐᓇ ᐱᕋᔭᒃᓯᒪᔪᖅ ᖃᖓᓕᒫᑦᑎᐊᖅ ᑲᓇᑕ ᒦᖏᓐᓇᕆᐊᖃᖅᐳᖅ ᐊᕕᒃᓯᒪᓂᕆᔭᐅᔫᑉ 
ᑭᒡᓕᖏᑕ ᐃᓗᐊᓂ ᑕᒪᓐᓇ ᐋᖅᑭᒃᑕᐅᓯᒪᑎᓪᓗᒍ ᓇᐅᑦᑎᖅᓱᖅᓯᓂᕐᒧᑦ ᑲᒪᔨᒋᔭᐅᔪᒥᑦ; 

• ᑖᓐᓇ ᐱᕋᔭᒃᓯᒪᔪᖅ ᐱᖁᔭᕐᓂᒃ ᒪᓕᒋᐊᖃᖅᐳᖅ ᐱᕋᔭᒃᑕᐃᓕᒪᕙᒡᓗᓂᓗ; 
• ᑖᓐᓇ ᐱᕋᔭᒃᓯᒪᔪᖅ ᑐᓴᖅᑎᑦᑎᔭᕆᐊᖃᖅᐳᖅ ᓇᐅᑦᑎᖅᓱᖅᓯᓂᕐᒧᑦ ᑲᒪᔨᒥᒃ 

ᑐᓴᖅᑎᑲᐅᑎᒋᓗᒍᓗ ᑎᒍᔭᐅᓐᓂᕈᓂ ᐊᐱᖅᓱᖅᑕᐅᓕᕐᓂᕈᓂᓘᓐᓃᑦ ᐸᓖᓯᒃᑯᓐᓂᑦ; 
• ᖃᖓᓕᒫᑦᑎᐊᒃᑯᑦ, ᑖᓐᓇ ᐱᕋᔭᒃᓯᒪᔪᖅ ᐱᓯᒪᐃᓐᓇᐅᔭᕆᐊᖃᖅᐳᖅ ᑎᒍᔭᐅᓯᒪᔪᓐᓃᕐᓂᕐᒧᑦ 

ᓇᓗᓇᐃᒃᑯᑕᒥᓂᒃ ᑭᓇᐅᓂᕐᒧᓪᓗ ᑎᑎᖃᖅᓯᒪᔪᖁᑎᒥᓂᒃ ᐱᑎᑕᐅᓯᒪᔪᒥᒃ 
ᑎᒍᓯᓯᒪᔪᓐᓃᕐᓂᕐᒧᑦ ᐱᔪᓐᓴᐅᑎᓕᖕᓂᑦ ᓴᖅᑭᑉᐸᒡᓗᒋᓪᓗ ᓴᖅᑭᑎᖁᔭᐅᔭᕌᖓᑕ ᑭᓇᐅᓂᕐᒧᑦ 



 
 

ᓇᓗᓇᐃᒃᑯᑕᕆᓗᑦ ᓇᓕᐊᖕᓄᑐᐃᓐᓇᖅ ᐸᓖᓯᒧᑦ ᓇᐅᑦᑎᖅᓱᖅᑕᐅᓂᕐᒧᓪᓘᓐᓃᑦ 
ᑲᒪᔨᒋᔭᐅᔪᒧᒃ; 

• ᑖᓐᓇ ᐱᕋᔭᒃᓯᒪᔪ ᐅᖃᕆᐊᖅᑐᖃᑦᑕᕆᐊᖃᖅᐳ ᐸᓖᓯᒃᑯᓐᓄᑦ ᑕᐃᒪᖁᔭᐅᒍᓂ 
ᑕᐃᒪᐃᖃᑦᑕᖁᔭᐅᓂᕐᒥᓄᓪᓗ ᓇᐅᑦᑎᖅᓱᖅᓯᓂᕐᒧᑦ ᑲᒪᔨᒋᔭᒥᓂᑦ; 

• ᑖᓐᓇ ᐱᕋᔭᒃᓯᒪᔪᖅ ᓇᖕᒥᓂᖃᕆᐊᖃᙱᓚᖅ, ᐱᓯᒪᔭᕆᐊᖃᙱᓚᖅ 
ᐊᐅᓚᑦᑎᔭᕆᐊᖃᙱᓚᕐᓘᓐᓃᑦ ᖃᓄᑐᐃᓐᓇᖅ ᓱᒋᐅᑎᐅᔪᓐᓇᖅᑐᒥᒃ, ᑕᒪᓐᓇ 
ᓇᓗᓇᐃᔭᖅᓯᒪᑎᓪᓗᒍ ᐅᕙᓂ, s.2 ᐱᕋᔭᒃᑐᓄᑦ ᒪᓕᒃᑕᐅᕙᒃᑐᓂ, ᑭᓯᐊᓂ 
ᐊᔪᖅᑎᑕᐅᙱᒃᑯᓂ ᓇᐅᑦᑎᖅᓱᖅᓯᓂᕐᒧᑦ ᑲᒪᔨᒋᕙᒃᑕᖓᓂᑦ;  

• ᑖᓐᓇ ᐱᕋᔭᒃᓯᒪᔪᖅ ᐅᖃᐅᔾᔨᔭᕆᐊᖃᖅᐳᖅ ᓇᐅᑦᑎᖅᓱᖅᑕᐅᓂᕐᒧᑦ ᑲᒪᔨᒋᔭᒥᓂᒃ ᐅᑯᓂᖓ: 
o ᖃᓄᑐᐃᓐᓇᖅ ᐊᓯᔾᔨᖅᑐᖃᖅᐸᑦ ᑐᕌᕈᑎᒥᓂᒃ ᐃᓂᒋᔭᒥᓄᑦ, 
o ᖃᓄᑐᐃᓐᓇᖅ ᐊᓯᔾᔨᖅᑐᖃᖅᐸᑦ ᐃᖅᑲᓇᐃᔭᕐᕕᒋᕙᒃᑕᒥᓂ, ᐃᓚᒋᔭᐅᓗᓂ 

ᐃᖅᑲᓇᐃᔭᕐᓂᖅ, ᐊᔪᕈᓐᓃᖅᓴᕐᓂᖅ ᐃᓕᓐᓂᐊᖅᐸᓪᓕᐊᓗᓂᓘᓐᓃᑦ 
ᐊᔪᕈᓐᓃᖅᓴᕐᓂᖅ ᐊᑭᓕᖅᓱᖅᑕᐅᙱᓪᓗᓂᓗ ᐱᓕᕆᖃᑦᑕᖅᐸᑦ.  

o ᖃᓄᑐᐃᓐᓇᖅ ᐊᓯᔾᔨᕐᓂᕆᔭᐅᔪᓂ ᓄᓇᒥᓂ ᑮᓇᐅᔭᑎᒍᓪᓘᓐᓃᑦ 
ᖃᓄᐃᓕᖓᓕᕐᓂᕆᔭᖏᓐᓄᑦ ᐊᒻᒪᓗ, ᑕᐃᒪᐃᖁᔨᒃᐸᑦ ᓇᐅᑦᑎᖅᓱᖅᓯᓂᕐᒧᑦ 
ᑲᒪᔨᒋᔭᐅᕙᒃᑐᖅ, ᖃᓄᑐᐃᓐᓇᖅ ᐊᓯᔾᔨᕐᓂᕆᔭᐅᔪᒧᑦ ᑖᔅᓱᒪ ᐱᕋᔭᒃᓯᒪᒨᑉ 
ᖃᐅᔨᒪᓗᓂᐅᒃ ᐃᓚᒌᓂ ᖃᓄᐃᓕᖓᓂᕆᔭᐅᔪᓂ ᑖᔅᓱᒧᖓ ᐱᕋᔭᒃᓯᒪᔪᒧᑦ; ᐊᒻᒪᓗ 

o ᖃᓄᑐᐃᓐᓇᖅ ᐊᓯᔾᔨᕐᓂᕆᔭᐅᔪᖅ ᓂᕆᐅᒋᔭᐅᓇᔭᖅᑐᖅ ᐊᒃᑐᖅᓯᓇᔭᕐᓂᖓᓂᒃ 
ᐱᕋᔭᒃᓯᒪᔫᑉ ᐊᔪᙱᓐᓂᕆᔭᖓᓂᒃ ᒪᓕᒋᐊᒃᓴᖅ ᒪᓕᖁᔭᐅᓯᒪᔪᓂᒃ 
ᓇᐅᑦᑎᖅᓱᖅᑕᐅᓂᕐᒧᑦ ᑎᒍᔭᐅᓯᒪᔾᔮᔪᓐᓃᕐᓂᕐᒧᓪᓘᓐᓃᑦ. 

ᐱᕋᔭᒃᓯᒪᔪᒥᒃ ᓴᒃᑯᑕᐅᔪᖃᖅᓯᒪᒃᐸᑦ ᐅᓪᓗᒃᑯᑦ ᐊᓂᑎᑕᐅᔪᓐᓇᐸᒡᓗᓂ, ᐱᔭᕇᖅᓯᒍᓂ ᐅᓪᓗᒃᑯᑦ 
ᐊᓂᑎᑕᐅᔪᓐᓴᕐᓂᕆᔭᒥᓂᒃ, ᐅᑎᖅᐸᒡᓗᓂ ᑎᒍᔭᐅᓯᒪᕝᕕᖕᒧᑦ ᑖᒃᔅᓱᒪ ᐱᕋᔭᒃᓯᒪᔫᑉ 
ᐊᓂᕝᕕᒋᓚᐅᖅᖢᓂᐅᒃ ᐅᓪᓗᐊᒍᑦ ᖃᖓᙳᖅᑎᓪᓗᒍᓗ ᑖᓐᓇ ᐱᑎᑕᐅᓗᓂ 
ᑎᒍᔭᐅᓯᒪᔪᓐᓃᖅᑎᑦᑎᔾᔪᑎᒧᑦ ᓇᓗᓇᐃᒃᑯᑕᕐᒧᑦ. 

ᖃᐅᔨᒋᐊᕐᕕᒋᓗᒍ ᐊᐱᖅᑯᑎᒃᓴᖅ 9 ᑐᓴᖅᑕᖃᒃᑲᓐᓂᕈᒪᔪᖃᖅᐸᑦ. 
 
11. ᑭᒃᑯᑐᐃᓐᓇᐃᑦ ᖃᐅᔨᑎᑕᐅᕙᒃᐹᑦ ᓇᓗᓇᐃᔭᖅᑕᐅᓯᒪᔪᓂᒃ ᓄᓕᐅᕐᓗᖕᓂᒃᑯᑦ ᐱᓂᕐᓗᒃᓯᒪᔪᓂᒃ 
ᓴᒃᑯᑕᐅᔪᖃᕌᖔᑦ ᑎᒍᔭᐅᓯᒪᕝᕕᖕᓃᑦ? 
 
ᓇᓗᓇᐃᔭᖅᑕᐅᓯᒪᔪᒥᒃ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᒥᒃ ᓴᒃᑯᑕᐅᔪᖃᕌᖓᑦ ᑎᒍᔭᐅᓯᒪᕝᕕᖕᒥᑦ 
ᓄᓇᕗᒻᒥ, ᑎᒍᔭᐅᓯᒪᕝᕕᓕᕆᔩᑦ ᒪᓕᒐᓕᕆᔨᒃᑯᓐᓂ ᖃᐅᔨᒃᑲᐃᕙᒃᐳᑦ ᐸᓖᓯᓂᒃ, 
ᐱᓂᕐᓗᒡᕕᐅᓯᒪᔪᓄᑦ ᐱᔨᑦᑎᕋᖅᑎᒃᑯᑦ, ᐱᓂᕐᓗᒡᕕᐅᓯᒪᔪᕐᓗ ᓄᓕᐊᕐᓗᒡᕕᐅᓯᒪᔪᖅ.  
 
ᐱᕋᔭᒃᓯᒪᔪᓄᑦ ᑎᒍᔭᐅᓯᒪᓪᓗᑎᒃ ᑲᓇᑕᓕᒫᒥᐅᓄᑦ ᑎᒍᔭᐅᓯᒪᕝᕕᖕᒥ, ᑐᓴᖅᑕᐅᔪᒃᓴᐃᑦ ᒪᓂᒪᕗᑦ 
ᐅᑯᑎᒎᓇᖅ, ᑎᒍᔭᐅᓯᒪᔪᓄᑦ ᐱᔨᑦᑎᕋᕐᕕᖃᖅᐸᖕᓂᕐᒧᑦ ᑲᓇᑕᒥ, ᑕᐃᒃᑯᐊ ᐱᕋᔭᒃᓯᒪᔪᑦ ᑖᒃᑯᓄᖓ 
ᑲᒪᒋᔭᐅᓇᔭᕐᒪᑕ ᓴᒃᑯᑕᐅᓚᐅᙱᓐᓂᕐᒥᓂ. 
 



 
 

ᐅᑯᑎᒎᓇᖅ, ᑎᒍᔭᐅᓯᒪᔪᓕᕆᓂᕐᒧᑦ ᖃᓄᐃᓕᐅᕆᐊᖃᖅᖢᓂᓗ ᓴᒃᑯᑕᐅᓂᕐᒧᑦ ᐱᖁᔭᖅᑎᒍᖅ 
ᐊᒻᒪᓗ ᖃᓄᐃᓕᐅᕆᐊᖃᕐᓗᓂ ᓴᒃᑯᑕᐅᓂᕐᒧᑦ ᐱᖁᔭᖅᑎᒍᑦ, ᐱᓂᕐᓗᒡᕕᐅᓯᒪᔪᖅ ᐊᓇᔪᒍᓐᓇᖅᐳᖅ 
ᑐᓴᖅᑕᐅᔪᒃᓴᓄᑦ ᖃᐅᔨᑎᑕᐅᔾᔪᑎᓂᒃ. ᑐᓴᖅᑕᐅᔪᒃᓴᒃᑲᓐᓂᕐᓂᒃ ᑖᔅᓱᒧᖓ ᐱᓇᔪᒍᑕᐅᔪᒧᑦ 
ᒪᓂᒪᔪᖃᖅᐳᖅ ᐅᕙᓂ https://www.csc-scc.gc.ca/victims/003006-0007-eng.shtml 
 
12. ᐱᑕᖃᖅᐹ ᐅᔾᔨᖅᓱᕈᑕᐅᒃᑲᓐᓂᕆᐊᖃᖅᐸᒃᑐᓂᒃ ᐊᑐᖅᑕᐅᓕᖅᐸᒃᑐᓂᒃ ᓴᒃᑯᑦᑎᔪᖃᕌᖓᑦ 
ᖁᐊᖅᓵᕐᓇᕈᓐᓇᓪᓚᕆᒃᑐᒥᒃ ᐱᕋᔭᒃᓯᒪᔪᒥᒃ ᑎᒍᔭᐅᓯᒪᕝᕕᖕᒦᑦ? 
 
ᓇᓗᓇᐃᔭᖅᑕᐅᓯᒪᔪᒥᒃ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᒥᒃ ᓴᒃᑯᑕᐅᔪᖃᕌᖓᑦ ᑎᒍᔭᐅᓯᒪᕝᕕᖕᒥᑦ 
ᓄᓇᕗᒻᒥ, ᑎᒍᔭᐅᓯᒪᕝᕕᓕᕆᔩᑦᒪᓕᒐᓕᕆᔨᒃᑯᓐᓂ ᖃᐅᔨᒃᑲᐃᕙᒃᐳᑦ ᐸᓖᓯᓂᒃ, 
ᐱᓂᕐᓗᒡᕕᐅᓯᒪᔪᓄᑦ ᐱᔨᑦᑎᕋᖅᑎᒃᑯᑦ, ᐱᓂᕐᓗᒡᕕᐅᓯᒪᔪᕐᓗ ᓄᓕᐊᕐᓗᒡᕕᐅᓯᒪᔪᖅ. 
ᖃᐅᔨᒋᐊᕐᕕᒋᓗᒍ ᐊᐱᖅᑯᑎᒃᓴᖅ 11 ᑐᓴᖅᑕᖃᒃᑲᓐᓂᕈᒪᔪᖃᖅᐸᑦ. 
 
13. ᑭᓲᕙᑦ ᐅᖃᐅᓯᖃᕆᐊᖃᕐᓂᕐᒧᑦ ᐊᑐᖅᑕᐅᔭᕆᐊᖃᖅᐸᒃᑐᑦ ᓇᓗᓇᐃᔭᖅᑕᐅᓯᒪᔪᓄᑦ 
ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᓄᑦ ᓄᓇᕗᒻᒥ? 
 
ᖁᓄᔪᕐᓂᐊᖅᓯᒪᔪᑦ ᒥᔅᓵᓄᑦ ᑐᑭᓯᒋᐊᕈᑎᑦ ᐊᑎᖃᖃᑕᐅᔪᑦ ᐱᖁᔭᖅ ᐊᑐᖅᑎᑦᑎᕗᖅ 
ᐊᑐᖅᑕᐅᔭᕆᐊᖃᓪᓚᕆᒃᐸᒃᑐᓄᑦ ᓇᓗᓇᐃᔭᖅᑕᐅᓯᒪᔪᒧᑦ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᒧᑦ ᑖᒃᑯᐊᓗ 
ᐊᑐᖅᑕᐊᔭᕆᐊᖃᓪᓚᕆᒃᑐᑦ ᑎᑎᕋᖅᓯᒪᓪᓗᑎᒃ ᑎᑎᕋᖅᓯᒪᓂᖓᓐᓂ 4(1)−ᒥᑦ 6(1)−ᒧᑦ. ᑖᒃᑯᐊ 
ᒪᓕᒃᑕᐅᔭᕆᐊᓖᑦ ᑎᑎᕋᖅᓯᒪᕗᑦ ᑭᐅᔾᔪᑕᐅᔪᓄᑦ ᐊᐱᖅᑯᑎᒃᓴᒧᑦ 8−ᒧᑦ. 
 
14. ᑭᓲᕙᑦ ᐅᖃᐅᓯᖃᕐᓂᕐᒧᑦ ᐊᑐᖅᑕᐅᔭᕆᐊᓖᑦ ᓇᓗᓇᐃᔭᖅᑕᐅᓯᒪᔪᓄᑦ ᓄᓕᐊᕐᓗᖕᓂᒃᑯᑦ 
ᐱᕋᔭᒃᓯᒪᔪᓄᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᖁᐊᖅᓵᕐᓇᓪᓚᕆᖕᓂᖏᓐᓂᒃ ᓄᑕᖅᑲᓄᑦ 
ᓂᓕᐊᕐᓗᖕᓂᕐᒧᑦ ᐱᕋᔭᒃᓯᒪᔪᓄᑦ ᓄᓇᕗᒻᒥ? 
 
ᖃᐅᔨᒋᐊᕐᕕᒋᓗᒍ ᐊᐱᖅᑯᑎᒃᓴᖅ 13. 
 
15. ᖃᓄᖅ ᐊᑯᓚᐃᑎᒋᔪᒥᒃ ᐃᓄᐃᑦ ᐸᓯᔭᒃᓴᙳᖅᑎᑕᐅᓯᒪᔪᑦ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᓂ 
ᐱᑎᑦᑎᖃᑦᑕᕆᐊᖃᖅᐸᑦ ᓄᑖᙳᕆᐊᖅᓯᒪᔪᓂᒃ ᐊᓯᔾᔨᖅᑕᐅᔪᓄᑦ ᑐᕌᕈᑎᓄᑦ ᒪᓕᒐᑎᒍᓪᓘᓐᓃᑦ 
ᐊᑎᖓᓂᒃ, ᐃᖅᑲᓇᐃᔭᕐᓂᕐᒧᑦ ᐊᑭᓕᖅᓱᖅᑕᐅᙱᓪᓗᓂᓘᓐᓃᑦ ᐱᓕᕆᖃᑦᑕᕐᓂᕐᒧᑦ, ᖃᓄᕐᓗ 
ᑕᒪᓐᓇ ᐊᑐᖅᑕᐅᓪᓚᕆᒃᑎᑕᐅᕙᒃᐸ ᑕᕝᕙᓪᓚᕆᐅᓂᖓᓂᒡᓗ ᓇᓗᓇᐃᖅᑕᐅᕙᒃᖢᓂ? 
 
ᐃᓄᑐᐃᓐᓇᐃᑦ ᐱᕋᔭᖕᓂᕋᖅᑕᐅᓯᒪᔪᑦ ᓄᑕᖅᑲᓂᒃ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᓂᕐᒥᒃ 
ᓇᐅᑦᑎᖅᓱᖅᑕᐅᓂᕐᒧᑦ ᑎᓕᓯᓯᒪᔾᔪᑕᐅᓪᓗᑎᒃ ᖃᐅᔨᑎᑦᑎᖃᑦᑕᕆᐊᖃᖅᐳᑦ ᓄᓇᓕᖕᓂ 
ᒪᓕᒐᓕᕆᔨᒃᑯᑦ ᐅᔾᔨᖅᓱᖅᑎᖓᓂᒃ ᑕᒪᐃᓐᓄᑦ ᐱᔾᔪᑕᐅᔪᓄᑦ ᐱᔾᔪᑎᖃᖅᖢᑎᒃ ᐊᓯᔾᔨᕐᓂᕐᒥᒃ 
ᑐᕌᕈᑎᓂ, ᒪᓕᒐᑎᒍᑦ ᐊᑎᕐᒥ, ᐃᖅᑲᓇᐃᔭᕐᓂᕐᒧᑦ ᐊᑭᓕᖅᓱᖅᑕᐅᙱᖦᖢᓂᓘᓐᓃᑦ 
ᐱᓕᕆᐊᖃᖃᑦᑕᕐᓂᕐᒧᑦ. ᖃᐅᔨᒋᐊᕐᕕᒋᓗᒍ ᑭᐅᔾᔪᑕᐅᔪᖅ ᐊᐱᖅᑯᑎᒃᓴᒧᑦ 8−ᒧᑦ 
ᑐᓴᖅᑕᖃᒃᑲᓐᓂᕈᒪᔪᖃᖅᐸᑦ. 
 
16. ᖃᓄᖅ ᐊᑯᓚᐃᑎᒋᔪᒥᒃ ᐃᓄᐃᑦ ᐸᓯᔭᒃᓴᙳᖅᑎᑕᐅᓯᒪᔪᑦ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᓂ 
ᐱᑎᑦᑎᖃᑦᑕᕆᐊᖃᖅᐸᑦ ᓄᑖᙳᕆᐊᖅᓯᒪᔪᓂᒃ ᐊᓯᔾᔨᖅᑕᐅᔪᓄᑦ ᑐᕌᕈᑎᓄᑦ ᒪᓕᒐᑎᒍᓪᓘᓐᓃᑦ 

https://www.csc-scc.gc.ca/victims/003006-0007-eng.shtml


 
 

ᐊᑎᖓᓂᒃ, ᐃᖅᑲᓇᐃᔭᕐᓂᕐᒧᑦ ᐊᑭᓕᖅᓱᖅᑕᐅᙱᓪᓗᓂᓘᓐᓃᑦ ᐱᓕᕆᖃᑦᑕᕐᓂᕐᒧᑦ, ᖃᓄᕐᓗ 
ᑕᒪᓐᓇ ᐊᑐᖅᑕᐅᓪᓚᕆᒃᑎᑕᐅᕙᒃᐸ ᑕᕝᕙᓪᓚᕆᐅᓂᖓᓂᒡᓗ ᓇᓗᓇᐃᖅᑕᐅᕙᒃᖢᓂ? 
 
ᐃᓄᑐᐃᓐᓇᐃᑦ ᐱᕋᔭᖕᓂᕋᖅᑕᐅᓯᒪᔪᑦ ᓄᑕᖅᑲᓂᒃ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᓂᕐᒥᒃ 
ᓇᐅᑦᑎᖅᓱᖅᑕᐅᓂᕐᒧᑦ ᑎᓕᓯᓯᒪᔾᔪᑕᐅᓪᓗᑎᒃ ᖃᐅᔨᑎᑦᑎᖃᑦᑕᕆᐊᖃᖅᐳᑦ ᓄᓇᓕᖕᓂ 
ᒪᓕᒐᓕᕆᔨᒃᑯᑦ ᐅᔾᔨᖅᓱᖅᑎᖓᓂᒃ ᑕᒪᐃᓐᓄᑦ ᐱᔾᔪᑕᐅᔪᓄᑦ ᐱᔾᔪᑎᖃᖅᖢᑎᒃ ᐊᓯᔾᔨᕐᓂᕐᒥᒃ 
ᑐᕌᕈᑎᓂ, ᒪᓕᒐᑎᒍᑦ ᐊᑎᕐᒥ, ᐃᖅᑲᓇᐃᔭᕐᓂᕐᒧᑦ ᐊᑭᓕᖅᓱᖅᑕᐅᙱᖦᖢᓂᓘᓐᓃᑦ 
ᐱᓕᕆᐊᖃᖃᑦᑕᕐᓂᕐᒧᑦ. ᖃᐅᔨᒋᐊᕐᕕᒋᓗᒍ ᑭᐅᔾᔪᑕᐅᔪᖅ ᐊᐱᖅᑯᑎᒃᓴᒧᑦ 8−ᒧᑦ 
ᑐᓴᖅᑕᖃᒃᑲᓐᓂᕈᒪᔪᖃᖅᐸᑦ. 
 
17. ᖃᓄᕆᑦᑐᓂᒃ ᐊᑐᖅᑕᐅᔭᕆᐊᖃᓕᖅᐸᒃᑐᓂᒃ ᐱᑕᖃᖅᐸ ᑕᒪᒃᑯᐊ ᓄᓕᐊᕐᓂᕐᓗᒃᓯᒪᓂᕐᒧᑦ 
ᐱᕋᔭᒃᓯᒪᔪᑦ ᐊᖑᒻᒪᑎᙱᑉᐸᑕ ᐅᖃᐅᓯᖃᕐᓂᕐᒧᑦ ᐊᑐᖅᑕᐅᔭᕆᐊᖃᖅᐸᒃᑐᓄᑦ? 
 
ᒪᓕᙱᓐᓂᖅ ᐅᖃᐅᓯᖃᕐᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᐱᕋᔭᖕᓂᐅᕗᖅ ᐅᑯᑎᒎᓇᖅ, 
ᑎᑎᕋᖅᓯᒪᓂᖓᒍᑦ 490.031(1) ᐱᕋᔭᒃᐸᒃᑐᓄᑦ ᒪᓕᒃᑕᐅᕙᒃᑐᓂ. ᐱᕋᔭᒃᓯᒪᔪᒥᒃ ᖃᐅᔨᔭᐅᔪᖃᖅᐸᑦ 
ᐸᓯᔭᒃᓴᐅᓂᖓᓂᒃ, ᐅᑯᓄᖓᓕ ᑕᐃᒪ ᐊᑐᖅᑎᑕᐅᔪᓐᓇᓕᕋᔭᖅᐳᖅ: 

• ᐸᓯᔭᒃᓴᙳᖅᑎᑕᐅᒍᓂ ᐱᕋᔭᒃᓯᒪᓂᕋᖅᑕᐅᒍᓂᓘᓐᓃᑦ, ᐊᑭᓕᖅᓱᒐᒃᓴᖅᑖᖅᑎᑕᐅᓗᓂ 
$10,000 ᐅᖓᑖᓅᙱᑦᑐᖅ ᑎᒍᔭᐅᓗᓂᓘᓐᓃᑦ ᑎᒍᔭᐅᓯᒪᓗᓕ ᐊᕐᕌᒎᒃ ᒪᕐᕉᒃ 
ᐅᖓᑖᓅᙱᑦᑐᖅ, ᑕᒪᕐᒥᒡᓘᓐᓃᑦ ᑖᒃᑯᖕᓂᙵ; ᐅᕝᕙᓘᓐᓃᑦ 

• ᐱᕋᔭᒃᓯᒪᓂᕋᖅᑕᐅᓂᕐᒧᑦ ᖃᓄᐃᓕᐅᕆᐊᖃᖅᑎᑕᐅᓕᕐᓗᓂ, ᐊᑭᓕᒐᒃᓴᖅᑖᖅᑎᑕᐅᓗᓂ 
$10,000 ᐅᖓᑖᓅᙱᑦᑐᖅ ᑎᒍᔭᐅᓗᓂᓘᓐᓃᑦ ᑕᖅᑮᒃ 6 ᐅᖓᑖᓅᙱᑦᑐᖅ, 
ᑕᒪᕐᒥᒡᓘᓐᓃᑦ ᐊᑐᕐᓗᒋᒃ. 

 
18. ᖃᓄᖅ ᐊᑯᓚᐃᑎᒋᔪᒥᒃ ᑕᒪᒃᑯᐊ ᐊᑭᓕᕆᐊᖃᓕᖅᑎᑕᐅᕙᒃᑐᑦ ᒪᓕᒃᑐᖃᙱᓐᓂᖓᓄᑦ 
ᓇᓗᓇᐃᔭᕐᓂᕐᒧᑦ ᑎᓕᓯᔾᔪᑕᐅᔪᒥᒃ ᐊᑐᖅᑎᑕᐅᕙᒃᐸᑦ? ᐱᑎᑦᑎᓗᑎᑦ ᖃᔅᓯᐅᓂᖏᓐᓂᒃ 
ᒪᓕᙱᑦᑐᕕᓃᑦ ᐊᕐᕌᒎᓵᖅᑐᓂ 5−ᓂ. 
 
ᐸᓯᔭᒃᓴᙳᖅᑎᑦᑎᔪᖃᖅᓯᒪᙱᓚᖅ ᓄᓇᕗᒻᒥ ᐱᕋᔭᒃᓯᒪᔪᓄᑦ ᒪᓕᙱᑦᑐᓄᑦ SOIRA−ᒧᑦ 
ᒪᓕᒋᐊᖃᖅᑕᒥᓂᒃ, ᑭᓯᐊᓂᑦᑕᐅᖅ; ᒫᓐᓇ ᐸᓖᓯᒃᑯᑦ ᐱᓕᕆᐊᖃᖅᐳᑦ ᒪᓕᖕᓂᕐᒧᑦ 
ᐊᑐᖅᑕᐅᖃᑦᑕᕋᔭᖅᑐᓂᒃ ᓄᓇᕗᒻᒥ. ᑕᒪᓐᓇ ᖃᓄᐃᓕᐅᖅᑕᐅᕙᓪᓕᐊᔪᖅ 
ᑕᐅᑐᒐᖃᓪᓗᐊᑕᕐᓂᐊᖅᐳᖅ ᖃᐅᔨᓴᖅᓯᕝᕕᖃᕐᓂᕐᒥᒃ ᐱᕋᔭᒃᓯᒪᔪᓂᒃ  ᒪᓕᙱᑦᑐᓂᒃ, 
ᓈᒻᒪᒃᑐᒃᑯᓪᓗ ᐱᕋᔭᒃᑐᓂᒃ ᐸᓯᔭᒃᓴᙳᖅᑎᑦᑎᔪᖃᕐᓗᓂ. 
 
19. ᓇᓗᓇᐃᔭᖅᑕᐅᓯᒪᔪᑦ ᓄᓕᐊᕐᓗᖕᓂᕐᒥᒃ ᐱᕋᔭᒃᓯᒪᔪᑦ ᑐᓴᖅᑎᑦᑎᔭᕆᐊᖃᖅᐹᑦ ᐸᓖᓯᒃᑯᓐᓂᒃ 
ᖃᓄᑐᐃᓐᓇᖅ ᓄᒃᑕᕐᓂᕆᓂᐊᖅᑕᒥᓃᒃ 
ᑕᕝᕙᙵᑦ ᓇᓗᓇᔭᑕᐅᕝᕕᐅᓯᒪᓂᕐᒥᓃᑦ ᓄᓇᓕᖕᓃᑦ? ᓄᒃᑕᕐᓂᕐᒧᑦ ᐅᖃᐅᔾᔪᐃᓂᕐᒧᑦ 
ᐅᖃᐅᔾᔨᔪᖃᕆᐊᖃᙱᑉᐸᑦ, ᖃᓄᐃᒻᒪᑦ ᑕᐃᒪᐃᑉᐸ? 
 
ᖃᐅᔨᒋᐊᕐᕕᒋᓗᒍ ᑭᐅᔾᔪᑕᐅᔪᕕᓂᖅ 8−ᒧᑦ ᐊᐱᖅᑯᑎᒃᓴᒧᑦ. 
 



 
 

ᑐᓴᖅᑕᐅᔪᒃᓴᒃᑲᓐᓂᕐᓂᒃ ᑐᓴᖅᑕᐅᔪᒃᓴᓂᒃ ᐱᔾᔪᑎᓕᕐᓂᒃ ᓄᓕᐊᕐᓗᖕᓂᕐᒧᑦ ᐱᕋᔭᒃᓯᒪᔪᓂᒃ ᒪᓂᒪᕗᑦ 
ᐅᕙᓂ: 
 
ᓄᓇᕗᒻᒥ ᓄᓕᐊᕐᓗᖕᓂᕐᒧᑦ ᐱᕋᔭᒃᓯᒪᔪᓄᑦ ᑐᓴᖅᑕᐅᔪᒃᓴᐃᑦ ᓇᓗᓇᐃᔭᖅᓯᒪᓂᕐᒧᑦ ᐃᓂᒋᔭᐅᔪᒥᑦ 
(NSOIRC−ᖑᓂᕋᖅᑕᐅᒋᓪᓗᓂ) 
960 ᐅᑮᕕᓕᐊᕆᐊᒥ 
ᐴᖃᐅᑦ 500 
ᐃᖃᓗᐃᑦ, NU X0A 0H0 
(867) 975-4418 
VDIV_NSOR@RCMP-GRC.GC.CA  
 
  

mailto:VDIV_NSOR@RCMP-GRC.GC.CA


 
 

ᐃᓚᓕᐅᔾᔭᐅᓯᒪᔪᖅ ᐃ − ᖁᐊᖅᓵᕐᓇᖅᑑᑉ ᐱᕋᔭᒃᓯᒪᔫᑉ ᖃᓄᐃᓕᖓᓂᖓ 
 

 
ᒪᓕᒃᖢᒍ ᐱᕋᔭᒃᓯᒪᔪᓄᑦ ᒪᓕᒃᑕᐅᕙᒃᑐᖅ, ᑕᒪᒃᑯᐊᑐᐊᖅ ᐱᕋᔭᒃᓯᒪᔪᑦ ᐸᓯᔭᒃᓴᙳᖅᑎᑕᐅᓯᒪᔪᑦ, 
ᐅᑕᖅᑭᓪᓗᑎᒡᓗ ᐃᖅᑲᖅᑐᖅᑕᐅᓂᒃᑯᑦ ᖃᓄᐃᓕᖓᑎᑕᐅᓕᕐᓂᕐᒥᓂᒃ ᒪᑐᒧᖓ, "ᐱᒻᒪᕆᐊᓗᖕᒧᑦ 
ᓇᖕᒥᓂᖅ ᐃᓕᙵᖕᓂᕐᒧᑦ ᐱᕋᔭᖕᓂᕐᒥᒃ", ᐱᔾᔪᑕᐅᓕᕈᓐᓇᖅᐳᖅ ᖁᐊᖅᓵᕐᓇᖅᑐᒧᑦ ᐱᕋᔭᓯᒪᓂᕐᒧᑦ 
ᐱᓇᔪᒍᑕᐅᔪᒥᒃ. ᐊᑖᒍᑦ ᑎᑎᕋᖅᓯᒪᓂᖓᑕ 752 ᐅᑯᓇᓂ ᐱᑦᑎᓐᓂ ᐱᕋᔭᒃᓯᒪᓂᕐᒧᑦ 
ᒪᓕᒃᑕᐅᕙᒃᑐᒧᑦ (CCC) ᐃᒪᐃᑦᑐᖅ "ᐱᒻᒪᕆᐊᓗᒃ ᓇᖕᒥᓂᕐᒧᑦ ᐃᓕᙵᖕᓂᕐᒧᑦ ᐱᕋᔭᒡᕕᐅᓂᖅ" 
ᓇᓗᓇᐃᖅᑕᐅᓯᒪᕗᖅ ᐃᒪᓐᓇᐅᓪᓗᓂᓘᓐᓃᑦ: 

a. ᓇᓕᐊᖕᓄᑐᐃᓐᓇᖅ ᐱᕋᔭᖕᓂᕐᒧᑦ, ᐊᓯᐊ ᒪᑐᒪ, ᐱᕋᔭᒡᔪᐊᕐᓂᒃᑯᑦ  
ᐲᖅᓯᓇᓱᒃᑐᖅ, ᐲᖅᓯᓇᓱᖕᓂᒃᑯᑦ, ᐱᕙᒌᔭᖅᓯᒪᓗᓂ ᑐᖂᑦᑎᓂᕐᒥᒃ, 
ᐱᕙᒌᔭᖅᓯᒪᙱᓪᓗᓂᓘᓐᓃᑦ ᑐᑰᑦᑎᓂᒃᑯᑦ, ᑕᒪᓐᓇᓗ ᐊᖏᓛᖃᖅᐸᒃᖢᓂ 
ᐸᓯᔭᐅᓯᒪᓗᓂ ᐊᑐᖅᑎᑕᐅᓪᓚᕆᖕᓂᕐᒥᒃ 10−ᓄᑦ ᐊᕐᕌᒍᓄᑦ ᐅᖓᑖᓅᓪᓘᓐᓃᑦ 
ᐃᓚᖃᕐᓂᕐᓗᓂ ᐊᑐᕐᓂᕐᒥᒃ ᐊᑐᕋᓱᖕᓂᕐᒥᒡᓘᓐᓃᑦ ᐋᓐᓂᖅᓯᕆᓂᕐᒥᒃ, 
ᐱᓕᕆᓂᕆᔭᐅᔪᒥᒃ ᖁᐊᖅᓵᕐᓇᖅᑐᒦᓕᖅᑎᑦᑎᓚᐅᖅᑐᒥᒃ 
ᖁᐊᖅᓵᕐᓇᖅᑐᒦᓕᖅᑎᑦᑎᑐᐃᓐᓴᕿᐊᖃᕐᓂᕐᒥᒡᓘᓐᓃᑦ ᐊᓯᐊᑕ ᐃᓅᓯᖓᓂᒃ 
ᐅᕝᕙᓘᓐᓃᑦ ᖁᐊᖅᓵᕐᓇᖅᑐᒦᓕᖅᑎᑦᑎᑐᐃᓐᓇᕆᐊᓕᒥᒃ ᐊᓯᐊᑕ ᐃᓅᓯᐊᓂᒃ 
ᖁᐊᖅᓵᕐᓇᖅᑐᒦᙱᖕᓂᕐᒥᒡᓘᓐᓃᑦ, ᐅᕝᕙᓘᓐᓃᑦ ᐱᑎᑦᑎᓗᓂ ᐊᖏᔪᑲᓪᓚᖕᒥᒃ 
ᐃᓱᒪᒃᑯᑦ ᐱᐅᔪᓐᓃᖅᑎᑦᑎᓂᕐᒥᒃ (ᐋᓐᓂᖅᓯᕆᓂᒃᑯᑦ ᐱᕋᔭᖕᓂᖅ); ᐅᕝᕙᓘᓐᓃᑦ  

b. ᖁᓄᔪᕐᓂᐊᖅᑕᐅᔪᑦ (ᑎᑎᕋᖅᓯᒪᓂᖓ 271 CCC), ᖁᓄᔪᕐᓂᐊᕐᓂᖅ 
ᓱᒋᐅᑦᑎᔭᕐᕕᒋᓪᓗᒍ, ᑲᑉᐱᐊᓵᕆᓗᓂ ᑖᒃᑯᓇᕐᓂᕐᒥᑕᐅᙱᑦᑐᓂᒃ, ᐅᕝᕙᓘᓐᓃᑦ 
ᐱᑎᑦᑎᓗᓂ ᑎᒥᒃᑯᑦ ᐋᓐᓂᖅᓯᕆᓂᕐᒥᒃ (ᑎᑎᕋᖅᓯᒪᓂᖓ 272 CCC), 
ᖁᓄᔪᕐᓂᐊᕐᓂᖅ ᐋᓐᓂᖅᓯᕆᓪᓗᓂ (ᑎᑎᕋᖅᓯᒪᓂᖓ 273 CCC), 
ᐱᓇᔪᖕᓂᕆᔭᐅᔪᓂᒡᓘᓐᓃᑦ ᐊᑐᕐᓂᐊᕐᓗᓂ ᓇᓕᐊᖕᓂᑐᐃᓐᓇᖅ ᑖᒃᑯᓂᖓ 
ᐱᕋᔭᖕᓂᕐᓂᒃ. 

 
ᖁᐊᖅᓵᕐᓇᖅᑐᖅ ᐱᕋᔭᒃᓯᒪᔪᖅ ᖃᓄᐃᓕᖓᕙᖕᒪᖔᑦ:  ᐃᖅᑲᖅᑐᐃᕕᓕᕆᔩᑦ ᐱᕋᔭᒃᓯᒪᔪᒥᒃ 
ᖁᐊᖅᓵᕐᓇᕐᓂᕋᕐᓗᒍ ᐱᕋᔭᐅᓂᕋᐃᔪᓐᓇᓚᐅᙱᓐᓂᕐᒥᓂᒃ, ᓈᒻᒪᒋᔭᖃᕆᐊᖃᖅᐳᑦ ᑖᓐᓇ 
ᐱᕋᔭᒃᓯᒪᔪᖅ ᐊᖑᒻᒪᑎᓂᖓᓂᒃ ᐊᑐᖅᑕᐅᔭᕆᐊᖃᓪᓚᕆᒃᐸᒃᑐᓂ ᐃᓕᖅᑯᓯᕆᔭᐅᕙᒃᑐᒥᒃ 
ᓇᓗᓇᖅᑕᐅᓯᒪᔪᒥᒃ ᐅᕙᓂ 753(1) CCC−ᒥ: 

• ᐱᕋᔭᒍᑕᐅᔪᖅ ᐋᓐᓂᖅᓯᕆᓂᒃᑯᑦ ᐱᕋᔭᒍᑕᐅᓐᓂᖅᐸᑦ, ᖁᐊᖅᓵᕐᓇᕐᓂᖓᓄᑦ ᖃᐅᔨᓴᖅᓯᓂᖅ 
ᐃᒪᐃᑎᑦᑎᔭᕆᐊᖃᖅᐳᖅ ᑕᐃᒃᑯᐊ ᐱᕋᔭᖕᓂᖓᓄᑦ ᐃᖅᑲᖅᑐᐃᕕᒃᑰᖅᑎᑦᑎᔪᑦ 
ᑕᑯᑎᑦᑎᔭᕆᐊᖃᕐᓂᖏᓐᓂᒃ ᐊᑐᖅᑕᐅᒃᑲᓐᓂᖅᑐᓂᒃ, ᑕᐃᒪᐃᙱᓐᓇᖅᑐᓂᒃ 
ᐊᒻᒪᓗ/ᐅᕝᕙᓗᓃᑦ ᐋᓐᓂᖅᓯᕆᕙᓪᓚᕆᒃᐸᒡᓗᓂ ᐃᓕᖅᑯᓯᖃᕐᓂᕐᒥᒃ ᑕᑯᔾᔪᑕᐅᔪᓐᓇᖅᑐᓂᒃ 
ᑖᓐᓇ ᐱᕋᔭᒃᓯᒪᔪᖅ ᑲᑉᐱᐊᓇᕈᓐᓇᕐᓂᖓᓂᒃ ᐃᓅᓯᕆᔭᐅᔪᓄᑦ, 
ᖁᐊᖅᓵᕐᓇᖅᑐᒦᙱᓐᓂᖏᓐᓄᑦ ᐅᕝᕙᓘᓐᓃᑦ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ 
ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᐊᓯᒋᔭᐅᔪᑦ. 

• ᐱᕋᔭᕐᓂᕆᔭᐅᓚᐅᖅᑐᖅ ᖁᓄᔪᕐᓂᐊᕐᓂᐅᓐᓂᖅᐸᑦ, ᑕᐃᒃᑯᐊ ᐱᕋᔭᖕᓂᕋᖅᑕᐅᓂᖓᓄᑦ 
ᐱᖁᔭᓕᕆᔩᑦ ᓈᒻᒪᒍᓱᒃᑎᑦᑎᔭᕆᐊᖃᐳᑦ ᐃᖅᑲᖅᑐᐃᕕᖕᒥᐅᓂᒃ ᑖᓐᓇ ᐱᕋᔭᒃᓯᒪᔪᖅ 
ᑲᔪᓯᑎᑦᑎᓯᒪᙱᓐᓂᖓᓂᒃ ᐊᐅᓚᑦᑎᔪᓐᓴᕐᓂᕐᒥᒃ ᓄᓕᐊᕈᒪᕙᖕᓂᕆᔭᒥᓂᒃ 



 
 

ᓴᖅᑭᑎᑦᑎᑐᐃᓐᓇᕆᖃᖅᖢᓂᓗ ᐃᓕᙵᒃᑎᑦᑎᓂᕐᒥᒃ ᐋᓐᓂᖅᑎᑦᑎᓂᕐᒥᒡᓗ ᐊᓯᒥᓂᑦ 
ᑕᐃᒪᐃᓐᓂᕐᒥᓄᑦ.  ᐃᓚᖏᑦ ᐱᔾᔪᑕᐅᔪᓐᓇᖅᑐᑦ ᐃᖅᑲᖅᑐᐃᕕᖕᒥᐅᑦ 
ᐃᓱᒪᒋᖃᓯᐅᑎᔪᓐᓇᖅᑕᖏᑦ: 

o ᖃᓄᕆᑦᑑᓂᖓᓄᑦ ᖃᓄᐃᓕᐅᖅᑐᖃᖅᓯᒪᓂᖓᓄᓪᓗ ᑕᕝᕙᓂ ᐱᕋᔭᖕᓂᕆᔭᐅᔪᒥ; 
o ᖃᓄᑐᐃᓐᓇᖅ ᐃᓕᖅᑯᓯᕆᔭᐅᔪᒥᒃ ᑖᔅᓱᒥᖓᑦᑕᐃᓐᓇᖅ ᐃᓕᖅᑯᓯᕆᔭᐅᔪᒥᒃ ᑕᒪᓐᓇ 

ᐱᕋᔭᕐᓂᕆᔭᐅᔪᖅ ᐃᓚᖃᖅᖢᓂ; 
o ᐸᓯᔭᒃᓴᙳᖅᑎᑕᐅᓯᒪᔫᑉ ᒫᓐᓇ ᐃᓱᒪᒃᑯᑦ ᖃᓄᐃᓕᖓᓂᖓ; 
o ᑭᖑᓂᑦᑎᓐᓂ ᓂᕆᐅᒋᔭᐅᔪᕐᓗ ᖃᓄᐃᓕᕙᓪᓕᐊᓂᐅᓇᔭᖅᑐᖅ 

ᐸᓯᔭᒃᓴᙳᖅᑎᑕᐅᓯᒪᔫᑉ ᑲᒪᒋᔭᐅᓂᖓᓄᑦ, ᐃᓚᒋᔭᐅᓗᓂ ᐸᓯᔭᒃᓴᙳᖅᑎᑕᐅᓯᒪᔫᑉ 
ᐱᔪᒪᓂᕆᔭᖓ ᑲᒪᒋᔭᐅᔪᒪᓪᓗᓂ; ᐊᒻᒪᓗ 

o ᐃᓱᒪᒋᔭᐅᔪᑦ ᐊᔪᙱᓐᓂᓪᓚᕆᖕᓄᑦ ᖃᐅᔨᓴᖅᓯᒪᔪᓄᑦ ᐸᓯᔭᐅᓯᒪᔪᒥᒃ 
 

ᐱᕋᔭᒃᓯᒪᔪᒥᒃ ᐱᖓᔪᖓᓐᓂᒃ ᐸᓯᔭᒃᓴᙳᖅᑐᖃᖅᐸᑦ ᐱᓪᓗᐊᑕᕐᒧᑦ ᓇᓗᓇᐃᖅᑕᐅᓯᒪᔪᒧᑦ 
ᐋᓐᓂᖅᑎᕆᓂᒃᑯᑦ ᖁᓄᔪᕐᓂᐊᕐᓂᒃᑯᓪᓘᓐᓃᑦ ᐱᕋᔭᖕᓂᒃᑯᑦ ᓴᖅᑭᑎᑦᑎᔭᕆᐊᓕᒃᑯᑦ ᐸᓯᔭᒃᓴᐅᓂᕐᒧᑦ 
ᖃᓄᐃᓕᖓᑎᑕᐅᓕᕐᓂᕐᒥᒃ ᒪᕐᕉᖕᓄᑦ ᐊᕐᕌᒎᖕᓄᑦ ᐃᓱᒪᒋᔭᐅᕙᒃᐳᖅ ᖁᐊᖅᓵᕐᓇᕐᓂᖓᓂᒃ 
ᐱᕋᔭᖅᓯᒪᓪᓗᓂ, ᑕᐃᒃᑯᐊᒃ ᑭᖑᓂᖓᓂ ᒪᕐᕉᖕᒃ ᐸᓯᔭᒃᓴᕈᖅᑎᑕᐅᕝᕕᒋᓚᐅᖅᑕᓂ ᑕᒪᕐᒥᒃ 
ᓴᖅᑭᑎᑦᑎᓐᓂᖅᐸᑕ ᖃᓄᐃᓕᖓᓕᖅᑎᑕᐅᓂᕐᒥᒃ ᑎᒍᔭᐅᓂᕐᒥ ᒪᕐᕉᖕᓄᑦ ᐊᕐᕌᒍᖕᓄ 
ᐅᖓᑖᓄᓪᓘᓐᓃᑦ.  

• ᐱᒋᐊᖅᑎᑦᑎᓂᕐᒧᑦ ᓇᓗᓇᐃᔭᐅᑦ  ᐱᕋᔭᒃᓯᒪᔪᒥᒃ ᐸᓯᔭᒃᓴᙳᖅᑎᑦᑎᔪᖃᖅᐸᑦ ᐱᖓᔪᖓᓄᑦ 
ᐱᕋᔭᖕᓂᕋᖅᑕᐅᓗᓂ, ᑕᐃᒃᑯᐊ ᒪᓕᒐᓕᕆᓂᒥᒃ ᐱᓕᕆᔪᑦ, ᐊᔪᕈᓐᓃᑐᐊᕈᑎᒃ, 
ᐅᖃᐅᓯᖃᓪᓚᕆᒋᐊᖃᖅᐳᑦ ᒪᑐᐃᙶᖅᑐᒥ ᐃᖅᑲᖅᑐᐃᕕᓕᕆᓂᕐᒥ ᐱᓇᔪᒍᒪᖕᒪᖔᑕ 
ᐱᓇᔪᒡᓗᑎᒃ ᑕᐃᓐᓇ ᐸᓯᔭᒃᓴᙳᖅᑎᑕᐅᓯᒪᔪᖅ ᑎᒍᔭᐅᓯᒪᓗᓂ 
ᐃᖅᑲᖅᑐᖅᑕᐅᓚᙱᓐᓂᕐᒥᓂ ᑲᑉᐱᐊᓇᖅᑐᒧᑦ/ᐊᕗᖓᑲᓪᓚᒃ ᐱᕋᔭᒃᓯᒪᓂᕐᒧᑦ 
ᖃᐅᔨᓴᖅᑕᐅᓂᕐᒥᒃ ᐅᑯᑎᒎᓇᖅ, ᑎᑎᕋᖅᓯᒪᓂᖓᑎᒍᑦ 752.01−ᒥ ᐱᕋᔭᖕᓂᕐᒧᑦ 
ᒪᓕᒃᑕᐅᕙᒃᑐᓂ. 

 
• ᖃᐅᔨᓴᖅᑕᐅᔪᖅ:  ᐱᕙᒌᔭᖅᑕᐅᔪᑦ ᖁᐊᖅᓵᕐᓇᖅᑐᒧᑦ ᐱᕋᔭᒃᓯᒪᔪᒧᑦ ᐱᓇᔪᒍᑕᐅᔪᑦ 

ᐱᔭᕆᐊᖃᖅᐳᑦ ᐃᓚᐅᑎᑦᑎᓗᑎᒃ ᖃᐅᔨᓴᕐᓂᕐᒧᓪᓗ ᐊᑐᖅᑕᐅᔪᓐᓇᑐᓂᒃ ᐸᓖᓯᒃᑯᓐᓂᑦ, 
ᐸᓯᒃᖠᓂᕐᒧᑦ ᐃᖅᑲᖅᑐᐃᕕᒃᑰᕈᔾᔨᔪᓂᒃ ᑎᒍᔭᐅᓯᒪᕝᕕᖕᒥᓗ ᐱᔪᓐᓇᑎᓕᖕᓄᑦ. 

 
• ᖃᐅᔨᓴᖅᑕᐅᓂᖅ:  ᖁᐊᖅᓵᕐᓇᖅᑐᒧᑦ ᐱᕋᔭᒃᓯᒪᔪᒧᑦ ᐱᓇᔪᒍᑕᐅᔪᒥᒃ 

ᐱᓕᕆᔪᖃᓚᐅᙱᓐᓂᖓᓂ, , ᑕᐃᒃᑯᐊ ᐸᓯᒃᖠᓂᕐᒧᑦ ᐃᖅᑲᖅᑐᐃᕕᒃᑰᖅᑎᑦᑎᔪᑦ 
ᐱᓇᔪᒋᐊᖃᖅᐳᑦ ᑕᐃᓐᓇ ᐱᕋᔭᒃᓯᒪᔪᖅ ᐃᖅᑲᖅᑐᖅᑕᐅᓚᐅᙱᓐᓂᕐᒥᓂᑦ ᑎᒍᔭᐅᓯᒪᓗᓂ 
ᖃᐃᔨᓴᖅᑕᐅᓂᐊᕐᓗᓂᓗ ᐃᖅᑲᖅᑐᐃᕕᖕᒥᑦ−ᑎᓕᔭᐅᓯᒪᔪᓂᒃ ᐊᔪᙱᓐᓂᓕᓪᓚᕆᖕᓂᑦ. 
ᑕᒪᒃᑯᐊ ᐊᔪᙱᓐᓂᓕᓪᓚᕇᑦ ᐃᓱᒪᓕᕆᔨᐅᒐᔪᒃᐸᒃᐳᑦ, ᐊᓯᖏᓪᓗ ᐃᓱᒪᒃᑯᑦ 
ᖃᓄᐃᙱᑦᑎᐊᕈᓐᓴᕐᓂᕐᒧᑦ ᐊᔪᙱᓐᓂᖃᓪᓚᕆᒃᑐᑦ ᐊᒻᒪᓗ/ᐅᕝᕙᓗᓃᑦ ᑎᒍᔭᐅᓯᒪᕝᕕᖕᓄᑦ 
ᐱᓕᕆᐊᖃᓪᓚᕆᒍᓐᓇᖅᑐᑦ. ᑖᓐᓇ ᐱᕋᔭᒃᑐᓄᑦ ᒪᓕᒐᖅ ᐱᕕᒃᓴᖃᖅᑎᑦᑎᕙᒃᐳᖅ ᑎᑭᖦᖢᒍ 
120−ᓄᑦ ᐅᓪᓗᓄᑦ ᐱᔭᕇᕐᓂᐊᕐᓗᒍ ᖃᐅᔨᓴᖅᓯᓂᕐᒧᑦ ᐊᑐᖅᑕᐅᕙᒃᑐᖅ, ᑕᒪᓐᓇᓗ 
ᐃᓗᓕᖃᐅᓗᐊᒧᑦ ᐊᔪᕐᓇᕈᔪᒃᐸᒃᖢᓂ ᐱᓕᕆᕐᔪᐊᕐᓇᖅᐸᒃᖢᓂᓗ.  

 



 
 

• ᑐᓵᑎᑦᑎᓂᖅ:  ᖁᐊᖅᓵᕐᓇᖅᑐᒧᑦ ᐱᕋᔭᒃᓯᒪᔪᒧᑦ ᐱᓇᔪᒍᑕᐅᔪᑦ ᑐᓵᔭᐅᕙᒃᐳᑦ 
ᐃᖅᑲᖅᑐᐃᔨᒥᑦ ᓈᓚᒃᑎᖃᙱᖦᖢᓂ. ᑲᒪᒋᔭᒃᓴᓕᒃ ᐊᕕᒃᓯᒪᓂᕐᒧᒃ/ᐅᑭᐅᖅᑕᖅᑐᒥ 
ᐊᕕᒃᓯᒪᓂᕐᒧᑦ ᐱᖁᔭᓕᕆᔨᓪᓗᐊᑕᖅ ᐊᖏᖅᓯᔭᕆᐊᖃᖅᐳᖅ ᖁᐊᖅᓵᕐᓇᖅᑐᒧᑦ 
ᐱᕋᔭᒃᓯᒪᔪᒧᑦ ᐱᓇᔪᒍᑕᐅᔪᒥᒃ ᐃᖅᑲᖅᑐᐃᕕᖕᒥᐅᑦ ᑖᔅᓱᒥᖓ ᑐᓵᑎᑦᑎᔪᖃᓚᐅᙱᓐᓂᖓᓂ, 
ᑭᓯᐊᓂᓗᑦᑕᐅᖅ ᐊᖏᖅᑕᐅᓯᒪᔭᕆᐊᖃᙱᓚᖅ ᐱᓇᔪᒍᑕᐅᔪᖅ ᑎᒍᔭᐅᓯᒪᖁᓪᓗᒍ 
ᐃᖅᑲᖅᑐᖅᑕᐅᓚᐅᙱᓐᓂᖓᓂ ᐱᕋᔭᒃᓯᒪᔪᖅ ᖃᐅᔨᓴᖅᑕᐅᓂᐊᕐᓗᓂ.  

 
• ᖃᐅᔨᑎᑦᑎᓂᖅ ᐱᔾᔪᑕᐅᔪᓄᑦ: ᐸᓯᔭᒃᓴᒥᒃ ᐱᓕᕆᕝᕕᖃᖅᑐᖅ ᐱᕋᔭᒃᓯᒪᔪᒥᒃ ᓈᒻᒪᒃᑐᒥᒃ 

ᐱᕕᒃᓴᒥᒃ ᑐᓂᓯᔭᕆᐊᖃᖅᐳᑦ ᓇᓗᓇᐃᔭᐃᓗᑎᒃ ᑐᙵᕕᒋᔭᐅᔪᒥᒃ ᐱᔾᔪᑎᒋᔭᒥᓂᒃ 
ᐱᓕᕆᕝᕕᒋᔪᒪᓪᓗᒍ ᐱᓇᔪᒍᑕᐅᔪᒥᒃ. ᑖᓐᓇ ᐱᕕᒃᓴᕆᔭᐅᔪᖅ ᑐᓂᔭᐅᔭᕆᐊᖃᖅᐳᖅ 
7−ᐸᓗᖕᓄᑦ ᐅᓪᓗᓄᑦ ᑐᓵᑎᑦᑎᔪᖃᓚᐅᙱᓐᓂᖓᓂ. 

 
• ᐃᓱᒪᒋᔭᐅᔪᖅ ᖁᐊᖅᓵᕐᓇᕈᓐᓇᕐᓂᖓᓄᑦ: ᐸᓯᔭᒃᓴᒥᒃ ᐱᓕᕆᕝᕕᖃᖅᑐᑦ ᐱᕕᒃᓴᖃᖅᐳᑦ 

ᓈᒻᒪᒃᓴᓕᖅᑎᑦᑎᓂᕐᒥᒃ ᐃᖅᑲᖅᑐᐃᕕᓕᕆᔨᓂᒃ ᑖᓐᓇ ᐱᕋᔭᒃᓯᒪᔪᖅ ᐊᖑᒻᒪᑎᓂᖓᓂᒃ 
ᖁᐊᖅᓵᕐᓇᕐᓂᕐᒧᑦ ᐱᕋᔭᒃᓯᒪᓂᕐᒧᑦ ᐃᓕᖅᑯᓯᕆᔭᐅᕙᒃᑐᓂᒃ ᐊᑐᖅᑕᐅᕙᒃᑐᓂᒃ, ᑭᓯᐊᓂ 
ᐃᖅᑲᖅᑐᐃᕕᓕᕆᔩᑦ ᓈᒻᒪᒃᓴᓕᕈᓐᓇᖅᑎᒃᑯᓂᒋ ᐃᒪᓐᓇ: 

 
a. ᐱᕋᔭᖕᓂᕆᔭᐅᔪᖅ ᑖᔅᓱᒪ ᐱᕋᔭᒃᑑᑉ ᐸᓯᔭᒃᓴᙳᕐᕕᒋᓵᖅᑕᖓ ᐃᒪᐃᑦᑑᕗᖅ,  

"ᐱᓗᐊᑕᐅᓂᖓᓄᑦ ᓇᓗᓇᐃᖅᑕᐅᓯᒪᓪᓗᓂ ᐱᕋᔭᖕᓂᐅᓂᖓᓂᒃ" 
ᑎᑎᕋᖅᑕᐅᓯᒪᓪᓗᓂ ᐃᓚᖓᓂ XXIV−ᒥ ᐅᑯᓇᓂ, ᐱᕋᔭᒃᑐᓄᑦ ᒪᓕᒐᕐᓂ; 

b. ᓈᒻᒪᒃᑲᔭᖅᐳᖅ ᐱᕋᔭᒃᓯᒪᔪᖅ ᑎᒍᔭᐅᓯᒪᒃᐸᑦ ᒪᕐᕉᖕᓄᑦ ᐊᕐᕌᒎᖕᓄᑦ 
ᐅᖓᑖᓄᓪᓘᓐᓃᑦ ᑕᐃᔅᓱᒧᖓ ᐱᕋᔭᖕᓂᕆᔭᖓᓄᑦ; ᐊᒻᒪᓗ  

c. ᑖᓐᓇ ᐱᕋᔭᒃᓯᒪᔪᖅ ᐃᒪᐃᓐᓂᖅᐸᑦ, ᒪᕐᕈᓪᓗᐊᑖᖕᓂᒃ ᑭᖑᓂᑦᑎᓐᓂ, 
ᑎᒍᔭᐅᓯᒪᓐᓂᕐᓗᓂ ᒪᕐᕉᖕᓄᑦ ᐊᕐᕌᒎᖕᓄᑦ ᐅᖓᑖᓄᓪᓘᓐᓃᑦ ᐃᒪᐃᑦᑐᒧᑦ, 
"ᐱᓪᓗᐊᑕᐅᓂᖓᓄᑦ ᓇᓗᓇᐃᖅᑕᐅᓯᒪᓪᓗᓂ ᐱᕋᔭᖕᓂᕐᓄᑦ." 
 

ᐃᖅᑲᖅᑐᐃᕕᓕᕆᔩᑦ ᓈᒻᒪᒃᓴᖅᐸᑕ ᑕᒪᒃᑯᐊ ᐊᑐᖅᑕᐅᔭᕆᐊᓖᑦ ᐊᑐᖅᑕᐅᓗᑎᒃ, ᑖᓐᓇ 
ᐱᐸᕋᔭᒃᓯᒪᔪᖅ ᐃᓱᒪᒋᔭᐅᕙᒃᐳᖅ ᖁᐊᖅ ᓵᕐᓇᕐᓂᖓᓂᒃ ᐱᕋᔭᕐᓯᒪᓪᓗᓂ ᑭᓯᐊᓂ ᑖᓐᓇ 
ᖃᐅᔨᑎᑦᑎᔪᓐᓴᕈᓂ ᑕᐃᒪᐃᙱᓐᓂᕐᒥᓂᒃ ᑕᐅᑐᒃᖢᒋᑦ ᑕᐃᒪᐃᔾᔪᑕᐅᓕᑐᐃᓐᓇᕆᐊᓖᑦ:   

• ᐃᖅᑲᖅᑐᖅᑕᐅᔾᔪᑕᐅᓂᖓ: ᖁᐊᖅᓵᕐᓇᖅᑐᑦ ᐱᕋᔭᒃᓯᒪᔪᑦ ᐃᖅᑲᖅᑐᖅᑕᐅᓂᖃᓕᖅᐸᒃᐳᑦ 
ᖃᖓᒃᑯᑦ ᐱᖓᓂᒃᑲᔭᕐᒪᖔᑦ ᑎᒍᔭᐅᓯᒪᓂᐊᕐᓗᑎᒃ ᑭᓯᐊᓂ, ᑕᒪᓐᓇ ᓇᓗᓇᐃᔭᖅᓯᒪᑎᓪᓗᒍ 
ᐅᑯᓇᓂ, ᐱᕋᔭᒃᑐᓄᑦ ᒪᓕᒐᕐᓂ, ᑕᐃᓐᓇ ᐃᖅᑲᖅᑐᖅᑕᐅᓂᖓᓄᑦ ᐃᖅᑲᖅᑐᐃᔨ 
ᓈᒻᒪᒃᓴᕐᓗᓂ "ᓈᒻᒪᒃᑐᒥᒃ ᓂᕆᐅᒋᔭᖃᕈᓐᓇᕐᓂᕐᒥᒃ" ᑕᒪᒃᑯᐊ ᑭᒃᑯᑐᐃᓐᓇᐃᑦ 
ᓴᐳᔾᔭᐅᓯᒪᔪᓐᓇᕐᓂᐊᕐᓂᖏᓐᓂᒃ ᐱᕋᔭᒃᓯᒪᔪᒥᑦ ᐃᓄᐊᖅᑕᐅᓂᕐᒧᑦ ᐱᒻᒪᕆᐊᓗᖕᒧᓪᓘᓐᓃᑦ 
ᓇᖕᒥᓂᖅ ᐃᓕᙵᖕᒥᓂᕆᔭᐅᔪᒧᑦ ᓇᓕᐊᖕᓄᑐᐃᓐᓇᖅ: 

a. ᑎᒍᔭᐅᓯᓚᕝᕕᖕᒧᐊᖅᑕᐅᓗᓂ ᐊᕐᕌᒎᖕᓄᑦ ᒪᕐᕉᖕᓄᑦ ᐅᖓᑖᓄᓪᓘᓐᓃᑦ ᑕᒪᓐᓇ 
ᒪᓕᒃᑕᐅᓗᓂ ᐊᕗᖓᑲᓪᓚᒃ ᓇᐅᑦᑎᖅᓱᖅᑕᐅᓂᕐᒥᒃ, ᐅᕝᕙᓘᓐᓃᑦ 

b. ᐊᑐᖅᑕᐅᒐᔪᒃᐸᒃᑐᒥᒃ ᐃᖅᑲᖅᑐᖅᑕᐅᓗᓂ ᑖᔅᓱᒧᖓ ᐱᕋᔭᖕᓂᖓᓄᑦ. 

